
(ສພຊ) ໃນວັນທີ 3 ຕຸລາ 
2022 ທີ່ສະພາແຫ່ງຊາດລາວ, ສະ
ຫາຍ ໄຊສົມພອນ ພົມວິຫານ ປະ
ທານສະພາແຫ່ງຊາດ ແຫ່ງ ສປປລາວ 
ໄດ້ຕ້ອນຮັບ ແລະ ພົບປະກັບສະຫາຍ 
ມານູເອັນ ມາເຣໂຣ ກຣູຊ໌ (Manuel 

Marrero Cruz) ນາຍົກລັດຖະມົນ
ຕີ ແຫ່ງ ສາທາລະນະລັດ ກູບາ ໃນ
ໂອກາດເດີນທາງຢ້ຽມຢາມ ສປປລາວ 
ຢ່າງເປັນທາງການ ໃນວັນທີ 2-4 ຕຸ
ລາ 2022.

ໃນໂອກາດນີ້, ສະຫາຍປະ
ທານສະພາແຫ່ງຊາດລາວ ໄດ້ສະແດງ
ຄວາມຍິນດີຕ້ອນຮັບອັນອົບອຸ່ນ ແລະ 
ຕີລາຄາສູງຕໍ່ການຢ້ຽມຢາມ ສປປລາວ 
ຢ່າງເປັນທາງການ ຂອງສະຫາຍ ມານູ
ເອັນ ມາເຣໂຣ ກຣູຊ໌ ແລະ ຄະນະ ໃນ

ຄັ້ງນີ້ ເຊິ່ງເປັນການປະກອບສ່ວນອັນ
ສຳຄັນເຂົ້າໃນການຊຸກຍູ້ ແລະ ເສີມ
ຂະຫຍາຍສາຍພົວພັນມິດຕະພາບທ່ີ

ມີມູນເຊື້ອອັນດີງາມ ແລະ ການຮ່ວມ
ມືຖານອ້າຍນ້ອງຮ່ວມອຸດົມການດຽວ
ກັນ ຂອງສອງຊາດ ລາວ-ກູບາ ໃຫ້

ແໜ້ນແຟ້ນ ແລະ ແຕກດອກອອກຜົນ
ຍິ່ງໆຂຶ້ນ.

ໃນໂອກາດດຽວກັນນີ້, ສະ

ຫາຍ ມານູເອັນ ມາເຣໂຣ ກຣູຊ໌ ໄດ້
ສະແດງຄວາມຂອບໃຈຢ່າງຈິງໃຈ ຕໍ່
ການຕ້ອນຮັບອັນອົບອຸ່ນຄັ້ງນີ້ ພ້ອມ

ທັງໄດ້ແຈ້ງໃຫ້ສະຫາຍ ໄຊສົມພອນ 
ພົມວິຫານ ຊາບກ່ຽວກັບຈຸດປະສົງ
ຂອງການຢ້ຽມຢາມຄັ້ງນີ້ ລວມເຖິງ
ຜົນສໍາເລັດຂອງການພົບປະສອງຝ່າຍ
ກັບສະຫາຍ ພັນຄໍາ ວິພາວັນ ນາຍົກ
ລັດຖະມົນຕີ ແຫ່ງ ສປປລາວ ໃນມື້
ຜ່ານມາ, ໄດ້ແຈ້ງໃຫ້ຊາບສະພາບພົ້ນ
ເດັ່ນຂອງກູບາ ແລະ ທິດທາງການ
ເສີມຂະຫຍາຍການພົວພັນຮ່ວມມື 
ລະຫວ່າງ ສອງປະເທດ ລາວ-ກູບາ 
ໃນຕໍ່ໜ້າ.

ສະຫາຍ ໄຊສົມພອນ ພົມ
ວິຫານ ໄດ້ຕີລາຄາສູງຕໍ່ສາຍພົວພັນ
ມິດຕະພາບທ່ີເປັນມູນເຊື້ອແຫ່ງການ
ຮ່ວມມືອັນດີງາມ ແລະ ຄວາມສາມັກ

(ສພຊ) ວັນທີ 30 ກັນຍາ
ຜ່ານມາ, ທີ່ສະພາແຫ່ງຊາດ ກໍາມາທິ
ການວຽກງານສະມາຊິກສະພາແຫ່ງ
ຊາດ (ກວສຊ) ໄດ້ຈັດກອງປະຊຸມສະ
ຫລຸບການເຄື່ອນໄຫວວຽກງານ ປະ
ຈຳງວດ III ແລະ ວາງແຜນການປະ
ຈຳງວດ IV ປີ 2022 ໂດຍການເປັນ
ປະທານກອງປະຊຸມຂອງທ່ານ ຄຳໃບ 
ດຳລັດ ຮອງປະທານສະພາແຫ່ງຊາດ 
ຜູ້ຊີ້ນຳວຽກງານ ກວສຊ ໂດຍມີທ່ານ 

(ສພຊ) ວັນທີ 21 ກັນຍາ 
2022 ຢູ່ທີ່ສະພາປະຊາຊົນແຂວງບໍລິ
ຄໍາໄຊ, ທ່ານ ພົຕ. ວົງສັກ ພັນທະວົງ 
ປະທານກຳມາທິການປ້ອງກັນຊາດ-
ປ້ອງກັນຄວາມສະຫງ ົບ ໄດ້ເຄື່ອນ
ໄຫວຕິດຕາມກວດກາຂົງເຂດວຽກ
ງານປ້ອງກັນຊາດ-ປ້ອງກັນຄວາມ
ສະຫງົບ (ປກຊ-ປກສ) ແລະ ນັກຮົບ
ເກົ່າ ຕິດພັນກັບການຈັດຕັ້ງປະຕິບັດ
ວາລະແຫ່ງຊາດ ວ່າດ້ວຍການສະກັດ
ກັ້ນ ແລະ ແກ້ໄຂບັນຫາຢາເສບຕິດ ຢູ່
ແຂວງບໍລິຄໍາໄຊ  ໂດຍການຕ້ອນຮັບ
ຂອງທ່ານ ສຸວັນນີ ໄຊຊະນະ ປະທານ
ສະພາປະຊາຊົນແຂວງ ທັງເປັນສະມາ
ຊິກສະພາແຫ່ງຊາດ ປະຈໍາເຂດເລືອກ

ຕັ້ງ, ມີບັນດາພະແນກການທີ່ກ່ຽວ
ຂ້ອງເຂົ້າຮ່ວມ.

ຈຸດປະສົງໃນການເຄ່ືອນໄຫວ
ຄັ້ງນີ້, ເພື່ອຕິດຕາມກວດກາ ແລະ 
ຊຸກຍູ້ການປະຕິບັດລັດຖະທໍາມະນູນ, 
ກົດໝາຍ ແລະ ນິຕິກຳໃຕ້ກົດໝາຍ 
ຂອງກຳລັງ ປກຊ-ປກສ ແລະ ສະຫະ
ພັນນັກຮົບເກົ່າ ທັງຊອກຮູ້ຂໍ້ມູນ-ຂ່າວ
ສານ ຜົນກະທົບ, ກໍຄືຄໍາຮ້ອງຂໍຄວາມ
ເປັນທໍາ ແລະ ຄໍາສະເໜີ ຈາກພະນັກ
ງານ-ນັກຮົບ ແລະ ປະຊາຊົນບັນດາ
ເຜົ່າ ທີ່ພົວພັນເຖິງຂົງເຂດ ປກຊ-ປກສ 
ແລະ ນັກຮົບເກົ່າ.

ໃນໂອກາດນີ້, ບັນດາຜູ້ຕາງ
ໜ້າຈາກພະແນກການ, ກົມກອງ ໄດ້

ຜັດປ່ຽນກັນລາຍງານສະພາບລວມໃນ
ການຈັດຕ້ັງປະຕິບັດວຽກງານໃນດ້ານ
ຕ່າງໆ ທີ່ຕິດພັນກັບການຈັດຕັ້ງປະຕິ
ບັດວຽກງານໃນຂົງເຂດຄວາມຮັບຜິດ
ຊອບຂອງຕົນໃຫ້ຄະນະໄດ້ຮັບຊາບ 
ໂດຍສະເພາະແມ່ນສະພາບການທ່ີພ້ົນ
ເດ່ັນຢູ່ບັນດາດ່ານສາກົນເຂ້ົາ-ອອກ 
ແລະ ສະພາບຊາຍແດນ, ສະພາບການ
ກ່ຽວກັບບັນຫາການຄຸ້ມຄອງຄົນຕ່າງ
ປະເທດເຂົ້າ-ອອກເມືອງ ແບບຜິດກົດ
ໝາຍ, ການຄຸ້ມຄອງແຮງງານຕ່າງປະ
ເທດ, ສະພາບການເຄື່ອນຍ້າຍນັກ
ໂທດຕາມຄໍາສັ່ງແນະນໍາຂອງກະຊວງ

(ສພຊ) ວັນທີ 30 ກັນຍາ 
2022, ທ່ານ ສົມມາດ ພົລເສນາ ຮອງ
ປະທານສະພາແຫ່ງຊາດ (ສພຊ) ຮ່ວມ
ກັບທ່ານ ອ່ອນຈັນ ຄຳພາວົງ ຮອງເຈົ້າ
ແຂວງໆຫລວງນ້ຳທາ ພ້ອມດ້ວຍຄະ
ນະ ໄດ້ເຄື່ອນໄຫວຕິດຕາມກວດກາ, 
ຊຸກຍູ້ການຈັດຕ້ັງປະຕິບັດວຽກງານ
ການຄຸ້ມຄອງຄົນເຂ້ົາ-ອອກເມືອງ, 

ການຂົນສົ່ງສິນຄ້າຜ່ານແດນ ແລະ 
ບໍລິການ ຢູ່ດ່ານພາສີສາກົນບໍ່ເຕັນ 
ແຂວງຫລວງນ້ຳທາ.

ໂອກາດນີ້, ຄະນະ ໄດ້ຮັບຟັງ
ການລາຍງານໂດຍສັງເຂບຈາກທ່ານ 
ຄຳຕຸ່ນ ບຸນລຽນຂັນ ຫົວໜ້າຄະນະ
ຄຸ້ມຄອງດ່ານສາກົນບໍ່ເຕັນ ໃຫ້ຮູ້ວ່າ:
ຜ່ານການເຄື່ອນໄຫວປະຕິບັດໜ້າທີ

ວຽກງານແຕ່ຕົ້ນປີ 2022 ຫາທ້າຍ
ເດືອນສິງຫາ 2022 ມີຄົນເຂົ້າເມືອງ
ທັງໝົດ 1.119 ຄົນ ໃນນັ້ນ, ຄົນ
ລາວ 187 ຄົນ; ຄົນອອກເມືອງທັງ
ໝົດ 10.237 ຄົນ ໃນນັ້ນ, ຄົນລາວ 
42 ຄົນ; ພາຫະນະເຂົ້າເມືອງທັງໝົດ 

(ສພຊ) ວັນທີ 19 ກັນຍາ
ຜ່ານມາ,  ທີ່ສະໂມສອນເມືອງພູວົງ 
ແຂວງ ອັດຕະປື ສະພາປະຊາຊົນແຂວງ  
(ສພຂ)  ອັດຕະປື  ໄດ້ເປີດກອງປະຊຸມ
ເຝິກອົບຮົມສ້າງຄວາມເຂ້ັມແຂງກ່ຽວ
ກັບການຕິດຕາມກວດກາການຈັດຕ້ັງ

ປະຕິບັດແຜນພັດທະນາເສດຖະກິດ-
ສັງຄົມ  ແລະ  ແຜນງ ົບປະມານແຫ່ງ
ລັດ,  ການສ້າງນິຕິກຳ ແລະ ການຄົ້ນ
ຄວ້າຄໍາຮ້ອງຂໍຄວາມເປັນທໍາ ໂດຍ
ການເປັນປະທານຮ່ວມຂອງທ່ານ  ອໍາ
ໄພ ຈິດມານົນ ຮອງປະທານ ກຳມາທິ

ການ ກົດໝາຍ  ສະພາແຫ່ງຊາດ ແລະ 
ທ່ານ ນາງ  ພອນມະນີ  ຂຽນໄຊຍະວົງ 
ຮອງປະທານ  ສພຂ; ມີບັນດາທ່ານ 
ຄະນະປະຈໍາ  ສພຂ,  ທ່ານເຈົ້າ ເມືອງ, 
ຜູ້ຕາງໜ້າແຜນງານເຊກາ,  ນັກວິທະ

	 q		ພະຍາດວໍ້ ເປັນພະຍາດຕິດຕໍ່ຈາກສັດສູ່ຄົນເປັນປະເອ
ກະລັກສະເພາະ ແລະ ຮ້າຍແຮງ ເກີດຈາກການກັດຂອງສັດ 
(99% ມາຈາກໝາກັດ) ເມື່ອຄົນ ຫລື ສັດ ເປັນພະຍາດດັ່ງ
ກ່າວຈະເສຍຊີວິດ 100% ແຕ່ສາມາດປ້ອງກັນໄດ້ 100% 
ດ້ວຍການສັກວັກຊີນປ້ອງກັນພະຍາດວໍ້ ໂດຍຫລັກການແລ້ວ
ພະຍາດບໍ່ສາມາດຕິດຈາກຄົນສູ່ສັດໄດ້ ການປ້ອງກັນ ແລະ ຄວບ
ຄຸມ ຈຶ່ງຂຶ້ນຢູ່ກັບການປ້ອງກັນພະຍາດວໍ້ໃນໝາ ເຊື້ອພະຍາດ
ດັ່ງກ່າວສາມາດຕິດແປດໃສ່ສັດເລືອດອຸ່ນທຸກຊະນິດ ເຊັ່ນ: 
ໝາ, ແມວ, ງ ົວ, ຄວາຍ, ລີງ, ຊະນີຕ່າງໆ ລວມທັງຄົນ ການ
ຕິດເຊື້ອຜ່ານທາງນໍ້າລາຍຂອງສັດທ່ີເປັນພະຍາດວ້ໍເຂ້ົາສູ່ບາດ
ແຜ ດ້ວຍການຖືກສັດກັດ ຫລື ຄູດ ເລຍ ໂດຍນໍ້າລາຍກະເດັນ
ເຂົ້າທາງຜິວໜັງທີ່ມີບາດແຜທາງຕາ ຫລື ທາງປາກ. ແຕ່ລະປີ 
ສປປລາວ ມີຂໍ້ມູນລາຍງານຈາກຄົນຖືກໝາກັດ ແລະ ພົບເຊື້ອ
ໄວຣັດວໍ້ໃນຕົວຢ່າງແຕ່ປີ 2012-ກັນຍາ 2022 ມີຈໍານວນ 
318 ຄົນ ເສຍຊີວິດ 59 ຄົນ ຕໍ່ບັນຫາດັ່ງກ່າວ, ລັດຖະບານ
ລາວ ໄດ້ຮັບຮອງຍຸດທະສາດໃນການລົບລ້າງພະຍາດວໍ້ ໃນບັນ
ດາປະເທດອາຊຽນ ປັດຈຸບັນ, ສປປລາວ ມີແຜນຍຸດທະສາດ
ໃນການປ້ອງກັນ ແລະ ຄວບຄຸມພະຍາດວໍ້ ແຕ່ປີ 2020-
2024 ເຊິ່ງກວມເອົາອົງປະກອບດ້ານສຸຂະພາບຄົນ, ສຸຂະພາບ
ສັດ ແລະ ການປະສານງານກັບຫລາຍຝ່າຍ ເພື່ອໃຫ້ປະສົບຜົນ
ສຳເລັດໃນການລົບລ້າງພະຍາດວໍ້ພາຍໃນປີ 2030.

ນສພ. ວຽງຈັນໃໝ່ 29/09/2022
 
 q	 	 ຄະນະກຳມະການລະດັບຊາດເພື່ອມໍລະດົກໂລກ ສົ່ງ
ຄຳຮ້ອງສະເໜີອຸທິຍານແຫ່ງຊາດຫີນໜາມໜໍ່ ເປັນມໍລະດົກ
ໂລກທາງທາໍມະຊາດ ເຖິງສູນມໍລະດົກໂລກ ອົງການອຸຍແນັສ
ໂກ ໃນທ້າຍເດືອນກັນຍາ 2022 ເພື່ອຂໍຄໍາປຶກສາກ່ຽວກັບ
ຄວາມຄົບຖ້ວນຂອງຂໍ້ມູນ; ຫລັງຈາກນັ້ນ, ສູນມໍລະດົກໂລກ 
ຈະສົ່ງຄໍາເຫັນກັບຄືນມາໃນເດືອນພະຈິກ 2022 ເພື່ອໃຫ້ກະ
ກຽມເອກະສານຮ່າງຄຳຮ້ອງ ປັບປຸງດ້ານເນື້ອໃນຂໍ້ມູນເອກະ
ສານເພີ່ມຕື່ມ ເພື່ອກຽມສົ່ງເອກະສານຄຳຮ້ອງສະບັບສົມບູນໃນ
ເດືອນກຸມພາ 2023 ເພື່ອພິຈາລະນາຮອບສຸດທ້າຍຕ້ອງໄດ້ລໍ
ຖ້າຈົນເຖິງເດືອນມິຖຸນາ 2024 ສູນມໍລະດົກໂລກ ຈະແຈ້ງຜົນ
ຂອງການຍື່ນເອກະສານຄາໍຮ້ອງ ແລະ ປະກາດເປັນມໍລະດົກ
ໂລກ ຮ່ວມຊາຍແດນກັບອຸທິຍານແຫ່ງຊາດມໍລະດົກໂລກຂອງ 
ສສ.ຫວຽດນາມ.

ນສພ. ປະຊາຊົນ 29/09/2022
 
 q	 	 ບົດລາຍງານການສຳຫລວດຕະຫລາດພັນທະບັດສີ
ຂຽວ ສປປລາວ ໄດ້ຊີ້ໃຫ້ເຫັນວ່າ ເກືອບ 60% ຂອງນັກລົງທຶນ
ສະຖາບັນທີ່ຖືກສາໍຫລວດທັງໝົດໄດ້ລະບຸວ່າ ພວກເຂົາມີ
ຄວາມສົນໃຈຫລາຍທ່ີຈະຫາໂອກາດລົງທຶນໃນພັນທະບັດສີ
ຂຽວ ແຕ່ເຂົາເຈົ້າຂາດຄວາມສາມາດ ແລະ ຂາດຊັບພະຍາກອນ 
ເພື່ອທີ່ຈະເຮັດສິ່ງນັ້ນ ເຊັ່ນດຽວກັນກັບ 80% ຂອງຜູ້ຈັດຈຳ
ໜ່າຍຫລັກຊັບບອກວ່າ ພວກເຂົາເຈົ້າມີລູກຄ້າທີ່ສົນໃຈໃນ
ການອອກພັນທະບັດສີຂຽວແຕ່ພວກເຂົາຕ້ອງການການຊ່ວຍ
ເຫລືອຕື່ມ ແລະ ລະບຽບການໃນການເປີດໂຕຜະລິດຕະພັນ
ໃໝ່ບົດລາຍງານຍັງໄດ້ລະບຸຕື່ມອີກວ່າ ການສະໜັບສະໜູນ
ເພີ່ມຕື່ມຈາກຜູ້ອອກລະບຽບການ ແລະ ບັນດາຄູ່ຮ່ວມພັດທະ
ນາ ໃນການສ້າງຄວາມສາມາດ ມີຄວາມຈຳເປັນເພື່ອໃຫ້ຕະ
ຫລາດພັນທະບັດສີຂຽວທີ່ຍືນຍົງເຕີບໂຕ ຢູ່ ສປປລາວ ໄປ
ພ້ອມກັບການພັດທະນາຕະຫລາດພັນທະບັດໂດຍລວມ.

ນສພ. ວຽງຈັນໃໝ່ 29/09/2022

# ຄັດໂດຍ: ຫອມສະນິດ 

ຄີຖານອ້າຍນ້ອງ ລະຫວ່າງ ສອງພັກ, 
ສອງລັດ ແລະ ປະຊາຊົນສອງຊາດ 
ລາວ-ກູບາ ໃນໄລຍະສະໄໝຕໍ່ສູ້ກູ້ຊາດ 
ກໍຄືໄລຍະສ້າງສາປະເທດຊາດໃນປັດ
ຈຸບັນ. ສະຫາຍປະທານ ໄດ້ຕີລາຄາສູງ
ການພົວພັນຮ່ວມມື ລະຫວ່າງ ສະພາ
ແຫ່ງຊາດລາວ ແລະ ສະພາແຫ່ງຊາດ
ອໍານາດປະຊາຊົນກູບາ ເຊິ່ງໃນເດືອນ
ເມສາ 2022 ຜ່ານມາ, ສອງປະທານ
ສະພາໄດ້ມີກອງປະຊຸມພົບປະທາງໄກ
ຮ່ວມກັນ ເຊິ່ງໄດ້ທົບທວນຄືນການ
ພົວພັນຮ່ວມມື, ການແລກປ່ຽນບົດ
ຮຽນ ແລະ ຂໍ້ມູນຂ່າວສານຕ່າງໆ ແລະ 
ອື່ນໆ ບົນພື້ນຖານການຈັດຕັ້ງປະຕິ
ບັດບົດບັນທຶກຊ່ວຍຈຳ ວ່າດ້ວຍການ
ຮ່ວມມື ລະຫວ່າງສອງອົງການນິຕິບັນ
ຍັດ ທີ່ລົງນາມຮ່ວມກັນ ໃນປີ 2019 
ທັງໝົດນີ້ ເປັນການປະກອບສ່ວນອັນ
ສຳຄັນເຂ້ົາໃນການເສີມຂະຫຍາຍການ
ພົວພັນຮ່ວມມືທ່ີມີມູນເຊື້ອອັນດີງາມ
ມາແຕ່ດົນນານ ລະຫວ່າງສອງຊາດ 
ລາວ-ກູບາ ບົນພື້ນຖານຮ່ວມອຸດົມ

ການສັງຄົມນິຍົມ. ພ້ອມນີ້, ສະຫາຍ 
ໄຊສົມພອນ ພົມວິຫານ ໄດ້ຢືນຢັນ
ຄືນວ່າ ພັກ, ລັດຖະບານ ແລະ ປະຊາ
ຊົນລາວບັນດາເຜົ່າ ຈະສືບຕໍ່ເຮັດສຸດ
ຄວາມສາມາດຮ່ວມກັບພັກ, ລັດຖະ
ບານ ແລະ ປະຊາຊົນກູບາອ້າຍນ້ອງ 
ໃນການປົກປັກຮັກສາ ແລະ ເສີມຂະ
ຫຍາຍສາຍພົວພັນມິດຕະພາບອັນດີ
ງາມ ທີ່ເປັນມູນເຊື້ອມາແຕ່ດົນນານ 
ລະຫວ່າງສອງຊາດ ລາວ-ກູບາ ໃຫ້
ແຕກດອກອອກຜົນຍິ່ງໆຂຶ້ນ ຕອບ

ສະໜອງຜົນປະໂຫຍດຂອງປະຊາຊົນ
ສອງຊາດ ກໍຄືເພື່ອພາລະກິດສັນຕິ
ພາບ, ມິດຕະພາບ ແລະ ການຮ່ວມມື 
ໃນພາກພື້ນ ແລະ ໃນໂລກ.

ໃນຕອນທ້າຍ, ສະຫາຍ ໄຊ
ສົມພອນ ພົມວິຫານ ໄດ້ຝາກຄວາມ
ຢື້ຢາມຖາມຂ່າວຂອງການນໍາພັກ ແລະ 
ລັດຖະບານລາວ ກໍຄືໃນນາມສ່ວນຕົວ 
ສົ່ງຜ່ານສະຫາຍ ມານູເອັນ ມາເຣໂຣ 
ກຣູຊ໌ ໄປຍັງການນໍາພັກ ແລະ ລັດລັດ
ຖະບານກູບາ ໂດຍສະເພາະ ສະຫາຍ 

ເອັສເຕບານ ລາໂຊ ເຮີນານເດສ, ປະ
ທານສະພາແຫ່ງຊາດອໍານາດປະຊາຊົນ 
ແຫ່ງ ສ. ກູບາ. ພ້ອມທັງ ໄດ້ຢໍ້າຄືນ
ການເຊື້ອເຊີນສະຫາຍ ປະທານສະພາ
ແຫ່ງຊາດອໍານາດປະຊາຊົນກູບາ ເດີນ
ທາງຢ້ຽມຢາມ ສປປລາວ ໃນເວລາທີ່
ມີຄວາມສະດວກ ແລະ ຂໍອວຍພອນ
ໃຫ້ຄະນະ ເດີນທາງກັບປະເທດດ້ວຍ
ຄວາມສະຫວັດດີພາບ. 

(ກົມການຂ່າວ, 
ກະຊວງການຕ່າງປະເທດ)

36.685 ຄັນ; ພາຫະນະອອກເມືອງ
ທັງໝົດ 44.973 ຄັນ (ພາຫະນະ

ສ່ວນຫລາຍແມ່ນລົດບັນທຸກສິນຄ້າ); 
ຈາກນັ້ນ, ທ່ານ ວິລະກອນ ເກດຕະວົງ 
ຫົວໜ້າດ່ານພາສີສາກົນ ໄດ້ລາຍງານ
ໃຫ້ຊາບວ່າ: ດ່ານພາສີສາກົນບໍ່ເຕັນ

ແມ່ນເປີດທຸກວັນ ແຕ່ວັນຈັນ-ວັນອາ
ທິດ ເລີ່ມແຕ່ 6:00 ໂມງຫາ 22:00 
ໂມງ, ສຳລັບການບໍລິການສິນຄ້າເຂົ້າ-
ອອກຜ່ານດ່ານ ແລະ ສະຖານນີລົດ

ໄຟບໍ່ເຕັນ ເລີ່ມແຕ່ 8:00 ໂມງຫາ 
16:30 ໂມງ ແລະ ການນຳໃຊ້ເຄື່ອງ
ມືທ່ີທັນສະໄໝໃນການອຳນວຍຄວາມ
ສະດວກທາງດ້ານການຄ້າ ຄື: ລະບົບ
ການແຈ້ງພາສີແບບເອເລັກໂຕຣນິກ 
(ASYCUDA); ລະບົບ AMART

TAXS; ລະບົບ EASY PASSS; 
ລະບົບຄຸ້ມຄອງ D53; ລະບົບຊິງຊັ່ງ
ທັນສະໄໝ; ເຄື່ອງກວດກາສິນຄ້າ
ດ້ວຍລະບົບສາຍແສງ SCANNER 
(ສະແກນເນີ) ແລະ ນຳໃຊ້ລະບົບແຈ້ງ
ພາສີປະຕູດຽວແຫ່ງຊາດ LNSW ເຂົ້າ
ສູ່ການຄຸ້ມຄອງການນຳເຂ້ົາ-ສົ່ງອອກ 
ສິນຄ້າ ຢູ່ດ່ານພາສີສາກົນບໍ່ເຕັນ.

(ນາງ ກຸກກິກ ບຸດດາໄຊ)

ສຸບັນ ສະວະບຸດ ປະທານກຳມາທິການ
ວຽກງານສະມາຊິກສະພາແຫ່ງຊາດ, 
ມີບັນດາທ່ານຮອງກຳມາທິການ, ຄະ
ນະກົມ, ຄະນະພະແນກ ພ້ອມດ້ວຍ
ພະນັກງານວິຊາການພາຍໃນກຳມາທິ
ການເຂົ້້າຮ່ວມ.

ທັງນີ້ ກໍເພື່ອສືບຕໍ່ຜັນຂະ
ຫຍາຍມະຕິກອງປະຊຸມໃຫຍ່ ຄັ້ງທີ 
XI ຂອງພັກ ເຂົ້າໃນການຈັດຕັ້ງປະ
ຕິບັດພາລະບົດບາດ, ສິດ ແລະ ໜ້າ
ທີ່ ຂອງຄະນະປະຈຳສະພາແຫ່ງຊາດ 
ຕາມທ່ີໄດ້ກຳນົດໄວ້ໃນລັດຖະທຳມະ
ນູນ ແລະ ກົດໝາຍ ຢ່າງມີຈຸດສຸມ, 
ແທດເຖິງ ແລະ ມີປະສິດທິຜົນ; ເພື່ອ
ຜັນຂະຫຍາຍແຜນການເຄື່ອນໄຫວ
ວຽກງານ ຮອດກອງປະຊຸມສະໄໝສາ
ມັນເທ່ືອທີ 4 ຂອງສະພາແຫ່ງຊາດ ຊຸດ
ທີ IX ມາເປັນແຜນຈຸດສຸມ 6 ເດືອນ
ທ້າຍປີ 2022 ຂອງຕົນ ແລະ ຮັບ
ປະກັນການຊ້ີນຳ-ນຳພາ, ຕິດຕາມຊຸກຍູ້
ກົງຈັກການຈັດຕ້ັງຂອງສະພາແຫ່ງຊາດ 
ໃຫ້ໄດ້ຮັບຜົນດີ ທັງເພື່ອເປັນອີງໃຫ້
ແກ່ບັນດາກຳມາທິການ, ຄະນະເລ
ຂາທິການສະພາແຫ່ງຊາດ, ສະຖາບັນ

ຄົ້ນຄ້ວານິຕິກຳສະພາແຫ່ງຊາດ ແລະ 
ຄະນະສະມາຊິກສະພາແຫ່ງຊາດປະ
ຈຳເຂດເລືອກຕ້ັງ ໃນການຜັນຂະຫຍາຍ
ເປັນແຜນການວຽກງານ, ໂຄງການ, 
ກິດຈະກຳອັນລະອຽດ ແລະ ຍົກສູງ
ຄວາມເປັນເຈົ້້າການຈັດຕ້້ັງປະຕິບັດ
ໃຫ້ສຳເລັດຕາມຄາດໝາຍທີ່ວາງໄວ້. 

ໃນຕອນທ້າຍ, ທ່ານ ຄຳໃບ 
ດຳລັດ ຍັງໄດ້ມີຄຳເຫັນໂອ້ລົມ ເຊິ່ງ
ທ່ານໄດ້ກ່າວວ່າ: ໃຫ້ພາກສ່ວນກ່ຽວ
ຂ້ອງສູ້ຊົນປະຕິບັດໄປຕາມວຽກງານ
ຈຸດສຸມທີ່ວາງໄວ້ ໂດຍສະເພາະການ
ດຳເນີນກອງປະຊຸມຄະນະປະຈຳສະພາ

ແຫ່ງຊາດ ໃນແຕ່ລະເດືອນ ເພື່ອຮັບ
ປະກັນການເຂົ້້າຮ່ວມ ແລະ ເຮັດໃຫ້
ການພິຈາລະນາບັນຫາສຳຄັນຕ່າງໆ 
ໃຫ້ມີປະສິດທິຜົນ ແລະ ຜັນຂະຫຍາຍ
ແຜນວຽກຈຸດສຸມ ຂອງຄະນະປະຈຳ
ສະພາແຫ່ງຊາດ ອອກເປັນແຜນການ 
ພ້ອມທັງຈັດຕ້ັງປະຕິບັດໃຫ້ເປັນຮູບ
ປະທຳ; ໃນນັ້ນ, ຕ້ອງຮີບຮ້ອນກຳນົດ
ແຜນລະອຽດ ກ່ຽວກັບການຕິດຕາມ
ກວດກາ ໂດຍກຳນົດຢ່າງມີຈຸດສຸມ, 
ການກະກຽມເນື້ອໃນກອງປະຊຸມສະ
ໄໝສາມັນເທື່ອທີ 4 ຂອງສະພາແຫ່ງ
ຊາດ ຊຸດທີ IX ໃຫ້ທັນເວລາ ແລະ 

ມີຄຸນນະພາບ, ເອົາໃຈໃສ່ປະສານສົມ
ທົບ, ຮ່ວມມືກັບພາກສ່ວນທີ່ກ່ຽວ
ຂ້ອງຂອງອົງການຈັດຕັ້ງພັກ-ລັດ, ສູນ
ກາງແນວລາວສ້າງຊາດ, ອົງການຈັດ
ຕັ້ງມະຫາຊົນ, ອົງການຈັດຕັ້ງສັງຄົມ 
ເພ່ືອເຮັດໃຫ້ການປະຕິບັດວຽກງານ
ຈຸດສຸມ ຂອງຄະນະປະຈຳສະພາແຫ່ງ
ຊາດ ໃຫ້ມີປະສິດທິຜົນຂຶ້ນເລື້ອຍໆ 
ເພື່ອລາຍງານ ແລະ ຂໍທິດຊີ້ນຳ ຈາກ
ກົມການເມືອງສູນກາງພັກ ເປັນປົກ
ກະຕິຕ່ໍການເຄື່ອນໄຫວວຽກງານຂອງ
ຄະນະປະຈຳສະພາແຫ່ງຊາດ. 

(ອານຸສອນ ພູມມີທອນ)

 ຫລຸບ ຕີລາຄາໂຄງການ, ການຮ່າງຄູ່ມື 
2 ສະບັບ ຂອງສະພາແຫ່ງຊາດ (ສພຊ) 
ໃນໄລຍະຜ່ານມາຈົນຮອດປັດຈຸບັນ; 
ທັງເປັນການຮຽບຮຽງ ແລະ ປັບປຸງ
ຄືນທາງດ້ານເນື້ອໃນຂອງຮ່າງປຶ້ມຄູ່ມື 
2 ສະບັບດັ່ງກ່າວ. ກຳມາທິການວຽກ
ງານສະມາຊິກສະພາແຫ່ງຊາດ ໄດ້ຈັດ
ກອງປະຊຸມສະຫລຸບໂຄງການວຽກ
ງານການສ້າງປຶ້ມຄູ່ມື 2 ສະບັບ ຂອງ 
ສພຊ ທີ່ເມືອງວັງວຽງ ແຂວງວຽງຈັນ 
ໃນລະຫວ່າງວັນທີ 3-4 ຕຸລາ 2022. 
ໂດຍການເປັນປະທານຂອງທ່ານ ສຸ
ບັນ ສະວະບຸດ ປະທານກຳມາທິການ
ວຽກງານສະມາຊິກສະພາແຫ່ງຊາດ 
ເຂ້ົາຮ່ວມມີຮອງປະທານກຳມາທິການ
ວຽກງານສະມາຊິກສະພາແຫ່ງຊາດ, 
ຮອງເລຂາທິການສະພາແຫ່ງຊາດ, 
ຮອງປະທານສະພາປະຊາຊົນນະຄອນ
ຫລວງວຽງຈັນ, ແຂວງຜົ້ງສາລີ, ຊຽງ
ຂວາງ, ບໍລິຄຳໄຊ, ຄຳມ່ວນ, ສະຫວັນ
ນະເຂດ, ສາລະວັນ, ຈຳປາສັກ, ເຊ
ກອງ, ອັດຕະປື ແລະ ໄຊສົມບູນ ພ້ອມ
ດ້ວຍແຂກຖືກເຊີນຈຳນວນໜຶ່ງ.

ກອງປະຊຸມ ໄດ້ຮັບຟັງການ
ສະຫລຸບ-ສັງລວມ ກ່ຽວກັບການສ້າງ

ປຶ້ມຄູ່ມືການລົງພົບປະປະຊາຊົນຂອງ
ສະມາຊິກສະພາແຫ່ງຊາດ ແລະ ສະ
ມາຊິກສະພາປະຊາຊົນ ຂ້ັນແຂວງ 
ແລະ ການສ້າງປຶ້ມຄູ່ມື ການຮັບພິຈາ
ລະນາ ແລະ ແກ້ໄຂສາຍດ່ວນ; ຈາກ
ນັ້ນ, ບັນດາຜູ້ເຂົ້າຮ່ວມໄດ້ປະກອບ
ຄຳຄິດຄຳເຫັນຢ່າງມີຈຸດສຸມໃສjຮ່າງ
ປຶ້ມຄູ່ມືດັ່ງກ່າວ ເພື່ອເຮັດໃຫ້ມີເນື້ອ
ໃນຄົບຖ້ວນສົມບູນ ແລະ ສາມາດນຳ
ໄປໝູນໃຊ້ເຂ້ົາໃນວຽກງານຕົວຈິງ
ຢ່າງມີປະສິດທິຜົນ.

ໃນກອງປະຊຸມ, ທ່ານ ສຸບັນ 
ສະວະບຸດ ໄດ້ມີຄຳເຫັນກ່າວປິດກອງ
ປະຊຸມວ່າ: ກອງປະຊຸມສະຫລຸບຕີລາ
ຄາໂຄງການວຽກງານການສ້າງຮ່າງ
ປື້ມຄູ່ມື 2 ສະບັບ ຂອງສະພາແຫ່ງ
ຊາດ ກໍຄືສະພາປະຊາຊົນຂັ້ນແຂວງ 
ໃນຄັ້ງນີ້ ເປັນກອງປະຊຸມທີ່ມີຄວາມ
ໝາຍສໍາຄັນຫລາຍ ເຊິ່ງເປັນສ່ວນໜຶ່ງ 
ທ່ີຈະຊ່ວຍສ້າງປັດໄຈເພ່ີມທະວີຍົກສູງ
ພາລະບົດບາດຂອງສະພາແຫ່ງຊາດ 
ແລະ ສະພາປະຊາຊົນຂັ້ນແຂວງ ໃຫ້
ສູງຂ້ຶນໃນຂົງເຂດວຽກງານການລົງ
ພົບປະປະຊາຊົນ ແລະ ການພິຈາລະ
ນາແກ້ໄຂສາຍດ່ວນ; ເວົ້າລວມ, ເວົ້າ
ສະເພາະແມ່ນຄູ່ມືທ່ີຈະຊ່ວຍເຮັດໃຫ້
ການເຄື່ອນໄຫວວຽກງານການລົງພົບ
ປະປະຊາຊົນ, ການພິຈາລະນາແກ້ໄຂ
ສາຍດ່ວນໃນຕໍ່ໜ້າ ໃຫ້ມີຄວາມສະ

ດວກ, ເປັນລະບົບ, ມີປະສິດພາບ 
ແລະ ປະສິດທິຜົນ ເຊິ່ງຕະຫລອດໄລ
ຍະຂອງການດໍາເນີນກອງປະຊຸມ ບັນ
ດາທ່ານຜູ້ແທນກອງປະຊຸມ ໄດ້ເປັນ
ເຈົ້າການຕັ້ງໜ້າ, ສຸມສະຕິປັນຍາຄົ້ນ
ຄວ້າປະກອບຄຳຄິດຄຳເຫັນຕາມຄຳ
ເຈາະຈີ້ມ, ບົດຮຽນຕົວຈິງຢູ່ທ້ອງຖິ່ນ
ຂອງຕົນ ແລະ ປະສົບການ ທີ່ຍົກໃຫ້
ເຫັນທາງດ້ານກົດໝາຍ, ນິຕິກຳ ແລະ 
ບົດຮຽນການທົດລອງນໍາໃຊ້ຕົວຈິງ
ປື້ມຄູ່ມື 2 ສະບັບນີ້ ຢູ່ທ້ອງຖິ່ນຂອງ
ຕົນ ລ້ວນແຕ່ເປັນຄໍາເຫັນທີ່ມີປະ
ໂຫຍດໃຫ້ແກ່ຄະນະຮັບຜິດຊອບ ເພື່ອ
ນໍາໄປປັບປຸງເນື້ອໃນຂອງຮ່າງປື້ມຄູ່ມື 
2 ສະບັບດັ່ງກ່າວນີ້ ໃຫ້ມີເນື້ອໃນຄົບ
ຖ້ວນ, ສອດຄ່ອງກັບກົດໝາຍ, ນິຕິ
ກໍາ ແລະ ສະພາບຕົວຈິງ ໃຫ້ສາມາດ
ເປັນເຄື່ອງມື ແລະ ບ່ອນອີງໃຫ້ແກ່
ການເຄື່ອນໄຫວວຽກງານການພົບປະ
ປະຊາຊົນ ຂອງສະມາຊິກສະພາແຫ່ງ
ຊາດ ແລະ ສະມາຊິກສະພາປະຊາຊົນ
ຂັ້ນແຂວງ ແລະ ການພິຈາລະນາ ແກ້
ໄຂສາຍດ່ວນໃນຕໍ່ໜ້າ. 

ກອງປະຊຸມຄັ້ງນີ້, ໄດ້ຮັບ
ການສະໜັບສະໜູນຈາກອົງການເຮວ
ວີຕັດສ (Hevetaslaos) ແລະ ງ ົບປະ
ມານສົມທົບຈາກຄະນະເລຂາທິການ
ສະພາແຫ່ງຊາດ.

(ກົງທະນູຄໍາ ພິພັດເສລີ)

ປ້ອງກັນຄວາມສະຫງ ົບ ສະບັບເລກທີ 
3520/ປກສ, ລົງວັນທີ 31 ທັນວາ 
2020 ຕະຫລອດຮອດການແກ້ໄຂ
ບັນຫາຢາເສບຕິດ ແລະ ການຄ້າຂາຍ
ເຖື່ອນຕາມບໍລິເວນຊາຍແດນ ແລະ 
ອື່ນໆ ພ້ອມທັງແລກປ່ຽນບົດຮຽນ 
ແລະ ແນະນໍາວຽກງານຈໍານວນໜຶ່ງທີ່
ພົວພັນເຖິງກົນໄກການປະສານງານ, 
ການປະຕິບັດໜ້າທີ່, ພາລະບົດບາດ 

ຕິດຕາມກວດກາຂອງກໍາລັງ ປກຊ-
ປກສ, ສະຫະພັນນັກຮົບເກົ່າ ແລະ 
ສະພາປະຊາຊົນແຂວງ; ທັງນີ້ກໍເພື່ອ
ເປັນການເກັບກໍາຂ້ໍມູນການຈັດຕ້ັງປະ
ຕິບັດວຽກງານຢູ່ທ້ອງຖ່ິນຮາກຖານ
ຕົວຈິງໃນແຕ່ລະຂົງເຂດເພ່ືອພ້ອມກັນ
ຄົ້ນຄວ້າປຶກສາຫາລື ແລະ ແລກປ່ຽນ
ຖອດຖອນບົດຮຽນ ໃນດ້ານຕ່າງໆ
ຮ່ວມກັນແນ່ໃສ່ເຮັດໃຫ້ແນວທາງປ້ອງ
ກັນຊາດ-ປ້ອງກັນຄວາມສະຫງ ົບ ທົ່ວ
ປວງຊົນຮອບດ້ານໃຫ້ໜັກແໜ້ນເຂ້ັມ
ແຂງ ແລະ ໄດ້ຮັບການຈັດຕັ້ງປະຕິບັດ

ຢ່າງເຂັ້ມງວດ.
ຈາກນັ້ນ, ຄະນະ ຍັງໄດ້ໄປ

ຕິດຕາມກວດກາຢູ່ສູນປິ່ນປົວ, ຟື້ນຟູ
ສຸຂະພາບ ແລະ ເຝິກວິຊາອາຊີບ ໃຫ້
ຜູ້ຕິດຢາເສບຕິດ ບ້ານໜອງດົງ ເມືອງ
ປາກກະດິງ;  ພ້ອມນີ້, ຍັງໄດ້ຮັບຟັງ
ການລາຍງານການຈັດຕ້ັງປະຕິບັດໜ້າ
ທີ່ວຽກງານຂອງສູນດັ່ງກ່າວ ແລະ ຕິດ
ຕາມສະພາບຕາຝັ່ງເຈື່ອນຕາມລໍາແມ່
ນໍ້າຂອງຕື່ມອີກ. 

(ໂສລະຢ໋າ ໄຊຍະວົງ)

ຍາກອນ ທີ່ມາຈາກສູນກາງ ແລະ  
ທ້ອງຖິ່ນ,  ສສຂ ແລະ  ພະນັກງານ-
ລັດຖະກອນ  ທີ່ເປັນເສນາທິການໃຫ້
ແກ່ ສພຂ  ພ້ອມດ້ວຍແຂກທີ່ຖືກເຊີນ
ເຂົ້າຮ່ວມ; ເຊິ່ງກອງປະຊຸມເຝິກອົບ
ຮົມຄັ້ງນີ້ໄດ້ຮັບການສະໜັບສະໜູນ
ຈາກແຜນງານການມີສ່ວນຮ່ວມຂອງ
ປະຊາຊົນຕ່ໍວຽກງານການປົກຄອງທ່ີ
ດີ ແລະ  ການສ້າງລັດທີ່ປົກຄອງດ້ວຍ
ກົດໝາຍ (ແຜນງານເຊກາ  CEGGA).

ໃນກອງປະຊຸມ, ທ່ານ  ນາງ  
ພອນມະນີ  ຂຽນໄຊຍະວົງ  ໄດ້ກ່າວວ່າ: 
ກອງປະຊຸມເຝິກອົບຮົມຄັ້ງນີ້ ໄດ້ພ້ອມ
ກັນຮຽນຮູ້ກ່ຽວກັບຫົວຂ້ໍບົດຮຽນສຳ
ຄັນ ເປັນຕົ້ນການຕິດຕາມກວດກາ
ການຈັດຕ້ັງປະຕິບັດແຜນພັດທະນາ
ເສດຖະກິດ-ສັງຄົມ ແລະ ແຜນງ ົບປະ
ມານຂັ້ນແຂວງ;  ຂັ້ນຕອນ, ກົນໄກ, 
ວິທີການຕ່າງໆ ໃນການສ້າງນິຕິກໍາ
ໃຕ້ກົດໝາຍ ແລະ ການຄົ້ນຄວ້າຮ່າງ
ນິຕິກໍາໃຕ້ກົດໝາຍ;  ການກະກຽມ 
ແລະ ການດໍາເນີນກອງປະຊຸມສະໄໝ
ສາມັນຂອງສະພາປະຊາຊົນແຂວງ; 
ການຕົກລົງບັນຫາພ້ືນຖານຂອງທ້ອງ

ຖິ່ນ ແລະ ການສ້າງຄໍາຖາມເຈາະຈີ້ມ;  
ການຕິດຕາມກວດກາ, ການຄົ້ນຄວ້າ
ຄໍາຮ້ອງທຸກ ແລະ ການແກ້ໄຂຄຳຮ້ອງ
ທຸກຂອງປະຊາຊົນ.  ເພື່ອຍົກລະດົບ
ຄວາມຮັບຮູ້ຂອງ ສສຂ ກໍຄືພະນັກ
ງານ-ລັດຖະກອນ ທີ່ເປັນເສນາທິການ 
ໃຫ້ແກ່ ສພຂ ອັດຕະປື, ໃຫ້ມີຄວາມ
ຮັບຮູ້ເຂົ້າໃຈ ແລະ ເປັນເອກະພາບ 
ໃນການປະຕິບັດພາລະບົດບາດ, ສິດ 
ແລະ ໜ້າທີ່ ຂອງ ສພຂ ເວົ້າລວມ, 
ເວົ້າສະເພາະ ກໍເປັນການສ້າງຄວາມ
ຮັບຮູ້ເຂົ້າໃຈກ່ຽວກັບຂັ້ນຕອນ ແລະ 
ວິທີການໃນການຕິດຕາມກວດກາ 
ແຜນງ ົບປະມານແຫ່ງລັດຂ້ັນແຂວງ 
ແລະ ແຜນພັດທະນາເສດຖະກິດ-ສັງ
ຄົມ; ຂັ້ນຕອນ, ວິທີການສ້າງນິຕິກໍາ
ໃຕ້ກົດໝາຍ, ການຄົ້ນຄວ້າຄໍາຮ້ອງ, 
ຄໍາສະເໜີ ແລະ ອື່ນໆ ໃຫ້ມີຄວາມ
ຖືກຕ້ອງສອດຄ່ອງ ຕາມທີ່ໄດ້ກໍານົດ
ໄວ້ໃນລັດຖະທໍາມະນູນ ແລະ ກົດ
ໝາຍ ທັງເພື່ອຮັບປະກັນໄດ້ໃນການ
ນໍາເຂ້ົາໄປຄົ້ນຄວ້າພິຈາລະນາໃນກອງ
ປະຊຸມສະໄໝສາມັນ ຂອງ ສພຂ ໃນ
ແຕ່ລະຄັ້ງ ໃຫ້ມີຄວາມຖືກຕ້ອງ ແລະ 
ຊັດເຈນ; ນອກນັ້ນ, ກໍເພື່ອແລກປ່ຽນ
ສົນທະນາບາງບົດຮຽນ, ບາງປະສົບ
ການ ຮ່ວມກັບບັນດາທ່ານນັກວິທະ

ຍາກອນທີ່ມາຈາກສູນກາງ ແລະ ທ້ອງ
ຖິ່ນ, ເພື່ອແນໃສ່ຍົກສູງຄວາມຮັບຮູ້
ເຂົ້າໃຈ ແລະ ຄວາມສາມາດຕ່າງໆ 
ໃນການປະຕິບັດໜ້າທ່ີການເມືອງຂອງ
ຕົນ ໄປຕາມແຕ່ລະເງື່ອນໄຂ ຢ່າງມີ
ປະສິດທິພາບ ແລະ ປະສິດທິຜົນສູງ;
ພ້ອມນີ້,  ທ່ານຍັງໄດ້ຮຽກຮ້ອງໃຫ້ຜູ້
ແທນກອງປະຊຸມຈົ່ງພ້ອມກັນສຸມສະ
ຕິປັນຍາ ເອົາ ໃຈ ໃສ່ໃຊ້ ເວລາ ທີ່ ຈຳກັດ 
ແລະ ມີຄຸນຄ່າ ນີ້ ໃຫ້ ເປັນ ປະ ໂຫຍ ດສຸງ
ສຸດ  ເພື່ອຍາດແຍ່ງເກັບ ກຳ, ຄົ້ນຄວ້າ
ຮຽນ ຮູ້, ແລກປ່ຽນສົນທະນາບາງ ບົດ
ຮຽນຮ່ວມ ກັນ ແລະ ປະກອບຄວາມ 
ຄິດ ຄໍາ ເຫັນຊັກ ຖາມ  ໃນ ບັນຫາ ຕ່າງໆ 
 ທີ່ ນັກວິທະຍາກ ອນ  ໄດ້ກະກຽມ ນຳ 
ມາສະ ເໜີ   ໃຫ້ ມີ ຄວາມ ເຂົ້າ ໃຈຢ່າງ 
ເລິກ  ເຊິ ງ  ແລະ ສາມາດ  ເຮັດ ໃຫ້ ກອງ 
ປະຊຸມເຝິກອົບຮົມໃນຄັ້ງນີ້ ໄດ້ ຮັບ 
ຜົນສຳ ເລັດ ຕາມ ຈຸດປະສົງ  ແລະ ລະ
ດັບ ຄາດໝາຍທີ່ວາງໄວ້,  ສາມາດ ນຳ 
ເອົາ ຄວາມ ຮູ້  ແລະ ບົດຮຽນທີ່ໄດ້ຮຽນ
ຮູ້ໃນຄັ້ງ ນີ້  ໄປ ປະຕິບັດໝູນ ໃຊ້ເຂົ້າໃນ
 ວຽກງານຕົວຈິງ ໃຫ້ ເກີດດອກ ອອກ
 ຜົນ ຫລາຍຂື້ນ. 

(ວິນັດ)

(ສພຊ) ໃນຕອນເຊົ້າ
ຂອງວັນທີ 27 ກັນຍາ 2022 
ທ່ີສະໂມສອນແຂວງຄໍາມ່ວນ, 
ສະມາຊິກສະພາແຫ່ງຊາດປະຈໍາ
ເຂດເລືອກຕັ້ງທີ 12 ແຂວງຄໍາ
ມ່ວນ ແລະ ສະມາຊິກສະພາປະ
ຊາຊົນແຂວງຄໍາມ່ວນ ໄດ້ເຄື່ອນ
ໄຫວໂຄສະນາເຜີຍແຜ່ຜົນສໍາ
ເລັດກອງປະຊຸມສະໄໝສາມັນ
ເທື່ອທີ 3 ຂອງສະພາແຫ່ງຊາດ 
ຊຸດທີ IX ແລະ ຂອງສະພາປະ
ຊາຊົນແຂວງຄໍາມ່ວນ ຊຸດທີ II 
ໂດຍການເປັນປະທານຂອງທ່ານ 
ບົວພັນ ແສງຈັນ ກຳມະການພັກ
ແຂວງ, ຮອງປະທານສະພາປະ
ຊາຊົນແຂວງ ພ້ອມດ້ວຍສະມາ
ຊິກສະພາແຫ່ງຊາດ ແລະ ສະ
ມາຊິກສະພາປະຊາຊົນແຂວງ; 
ເຂ້ົາຮ່ວມຮັບຟັງຄັ້ງໃນນີ້ແມ່ນ
ຂົງເຂດອົງການກວດກາ, ສານ
ປະຊາຊົນແຂວງ, ໄອຍະການປະ
ຊາຊົນແຂວງ ແລະ ກຳລັງປ້ອງ
ກັນຊາດ-ປ້ອງກັນຄວາມສະ
ຫງົບແຂວງ.

ໃນພິທີ, ທ່ານ ສະເຫລີມ
ສັກ ແກ້ວຈັນທະລາ ຄະນະປະ
ຈໍາສະພາປະຊາຊົນແຂວງຄໍາ

ມ່ວນ ທັງເປັນສະມາຊິກສະພາ
ແຫ່ງຊາດ ປະຈໍາເຂດເລືອກຕັ້ງ 
12 ແຂວງຄໍາມ່ວນ ກໍໄດ້ເຜີຍ
ແ ຜ່ ຜົ ນ ສໍ າ ເ ລັ ດ ກ ອ ງ ປ ະ
ຊຸມສະໄໝສາມັນເທື່ອທີ 3 
ຂອງສະພາແຫ່ງຊາດ ຊຸດທີ IX 
ໂດຍທ່ານໄດ້ຍົກໃຫ້ເຫັນກ່ຽວ
ກັບບັນຫາສໍາຄັນຂອງຊາດ ເປັນ
ຕ້ົນວຽກງານຂອງລັດຖະບານ, 
ວຽກງານຂົງເຂດສະພາແຫ່ງຊາດ 
ແລະ ການພິຈາລະນາ-ຮັບຮອງ
ເອົາບັນດາກົດໝາຍ, ຮັບຮອງ
ເອົາບົດລາຍງານການຕິດຕາມ
ຄວາມຄືບໜ້າການຈັດຕ້ັງປະຕິ
ບັດວາລະແຫ່ງຊາດ ກ່ຽວກັບ
ການແກ້ໄຂຄວາມຫຍຸ້ງຍາກ
ເສດຖະກິດ-ການເງິນ ແລະ 
ການແກ້ໄຂບັນຫາຢາເສບຕິດ, 
ທິດທາງແຜນການຕິດຕາມກວດ
ກາໃນຕໍ່ໜ້າ ແລະ ວຽກງານ
ດ້ານບຸກຄະລາກອນ ທີ່ສະພາ
ແຫ່ງຊາດພິຈາລະນາ-ຮັບຮອງ
ເອົາການຍົກຍ້າຍແຕ່ງຕັ້ງ ບ່ອນ
ປະຈໍາການຄະນະລັດຖະບານ. 
ຈາກນັ້ນ, ທ່ານ ຄໍາສຸກ ວັນທະ
ວົງສາ ຄະນະປະຈໍາສະພາປະຊາ
ຊົນແຂວງ ປະທານຄະນະກຳມະ

ການ ຍຸຕິທໍາ ແລະ ປກຊ-ປກສ 
ສະພາປະຊາຊົນແຂວງຄໍາມ່ວນ 
ຂຶ້ນເຜີຍແຜ່ກົດໝາຍ ແລະ ນິຕິ
ກຳໃຕ້ກົດໝາຍ ເປັນຕົ້ນແມ່ນ
ພາລະບົດບາດ, ສິດ ແລະ ໜ້າ
ທີ່ ສະພາປະຊາຊົນແຂວງຕາມ
ທີກຳນົດໄວ້ໃນກົດໝາຍ ໃນ
ການຈັດຕ້ັງປະຕິບັດພາລະບົດ
ບາດ, ສິດ ແລະ ໜ້າທີ່ເປັນອົງ
ການຕົວແທນແຫ່ງສິດ ແລະ 
ຜົນປະໂຫຍດຂອງປະຊາຊົນລາວ
ບັນດາເຜົ່າ; ເປັນອົງການນິຕິບັນ
ຍັດ; ພິຈາລະນາ-ຮັບຮອງ ນິຕິ
ກໍາໃຕ້ກົດໝາຍ, ຕົກລົງບັນຫາ
ສໍາຄັນພ້ືນຖານຂອງທ້ອງຖ່ິນ, 
ຕິດຕາມກວດການການເຄົາລົບ, 
ປະຕິບັດລັດຖະທໍາມະນູນ, ກົດ
ໝາຍ ແລະ ນິຕິກໍາໃຕ້ກົດໝາຍ 
ຂອງບັນດາອົງການລັດ.

ໂອກາດດັ່ງກ່າວ, ທ່ານ 
ບົວພັນ ແສງຈັນ ຮອງປະທານ
ສະພາປະຊາຊົນແຂວງຄໍາມ່ວນ 
ໄດ້ມີຄໍາເຫັນໂອ້ລົມ ກ່ຽວກັບ
ວຽກງານການສືບສວນ, ສອບ
ສວນ, ການຈັດຕັ້ງປະຕິບັດຄໍາ
ຕັດສິນຂອງສານ ແລະ ຕິດຕາມ, 
ຊຸກຍູ້ການຈັດຕ້ັງຜັນຂະຫຍາຍ

 (ສພຊ) ເພື່ອເປັນການ
ຈັດຕ້ັງປະຕິບັດຕາມພາລະບົດ
ບາດ, ສິດ ແລະ ໜ້າທີ່ຂອງຄະ
ນະປະຈໍາ ສພຂ ຕາມທີ່ກຳນົດ
ໄວ້ໃນກົດໝາຍຮອງຮັບໃຫ້ວຽກ
ງານມີປະສິດທິພາບ ແລະ ປະສິດ
ທິຜົນອອກມາສູງ ດ່ັງນ້ັນ, ຄະນະ
ປະຈຳສະພາປະຊາຊົນແຂວງ
(ສພຂ) ສາລະວັນ ຈ່ຶງໄດ້ຈັດກອງ
ປະຊຸມປະຈຳເດືອນ 9/2022 ຂ້ຶນ
ຢ່າງເປັນທາງການ ໃນຕອນເຊົ້າ
ຂອງວັນທີ 26 ກັນຍາ 2022
ເພ່ືອເປັນການສະຫລຸບຕີລາຄາຄືນ
ຕ່ໍການຈັດຕ້ັງປະຕິບັດວຽກງານ
ໃນເດືອນຜ່ານມາ ພ້ອມທັງວາງ
ທິດທາງວຽກງານທ່ີຈຳເປັນ ແລະ
ຮີບດ່ວນ ໃນເດືອນທີ 10/2022
ໂດຍ ການເປັນປະທານກອງປະ
ຊຸມຂອງທ່ານ ສີເຮັງ ຫອມສົມ
ບັດ ປະທານຄະນະປະຈຳ ສພຂ,
ປະທານຄະນະສະມາຊິກສະພາ
ແຫ່ງຊາດ (ສສຊ) ເຂດເລືອກຕ້ັງ
ທີ 14 ທັງເປັນປະທານ ສພຂ,
ເຂ້ົາຮ່ວມມີຄະນະປະຈຳ ສພຂ ມີ
ໜ້າເຂົ້າຮ່ວມ 4 ທ່ານ ຈາກທັງ
ໝົດ 7 ທ່ານ, ພ້ອມດ້ວຍຄະນະ
ກຳມິການ, ຄະນະເລຂາທິການ
ຕະຫລອດຮອດຫົວໜ້າຂະແໜງ
ການພາຍໃນ ສພຂ ເຂົ້າຮ່ວມ.
 ກອງປະຊຸມໄດ້ຮັບຟັງ

ຮ່າງບົດສະຫລຸບການເຄ່ືອນໄຫວ
ວຽກງານຂອງຄະນະປະຈໍາ ສພຂ
ສາລະວັນ ປະຈໍາເດືອນ 9/2022
ແລະ ວຽກງານແຜນການ ປະຈໍາ
ເດືອນ 10/2022 ເປັນທີ່ຮຽບ
ຮ້ອຍແລ້ວ; ບັນດາທ່ານຄະນະປະ
ຈໍາຍັງໄດ້ປະຕິບັດພາລະບົດບາດ
ຂອງຕົນຢ່າງເປັນເຈົ້າການ ໃນ
ການປະກອບຄຳຄິດເຫັນຢ່າງ
ກວ້າງຂວາງ ຄ້ົນຄວ້າ-ພິຈາລະນາ
ບັນຫາວຽກງານທີ່ຈຳເປັນ ແລະ
ຮີບດ່ວນ ໃນເດືອນ 10/2022
ປະກອບມີ: ກະກຽມຄວາມພ້ອມ
ຮອບດ້ານ ເພ່ືອຕ້ອນຮັບປະທານ
ກຳມາທິການປ້ອງກັນຊາດ-ປ້ອງ
ກັນຄວາມສະຫງ ົບ ປະທານຄະ
ນະມິດຕະພາບລັດຖະສະພາລາວ-
ມົງໂກລີ ແລະ ເອກອັກຄະລັດຖະ
ທູດ ວິຊາມັນຜູ້ມີອຳນາດເຕັມ
ແຫ່ງ ມົງໂກລີ ປະຈຳ ສປປລາວ
ທ່ີຈະເດີນທາງມາເຄ່ືອນໄຫວ ແລະ
ເຮັດວຽກຢູ່ແຂວງສາລະວັນ ໃນ
ລະຫວ່າງວັນທີ 9-10/10/2022;
ກະກຽມຂໍ້ມູນຕ່າງໆ ເພື່ອເຂົ້າ
ຮ່ວມກອງປະຊຸມແລກປຽນບົດ
ຮຽນ ກັບສະພາປະຊາຊົນ 4
ແຂວງພາກໃຕ້; ກວດກາຄືນບົດ
ບັນທຶກການຮ່ວມມືກັບຕ່າງປະ
ເທດ ເປັນຕ້ົນແມ່ນ ສພຂ ກວາງ
ຈິ ສສ.ຫວຽດນາມ ເພ່ືອສືບຕ່ໍປະ

ມະຕິກອງປະຊຸມສະໄໝສາມັນ
ເທື່ອທີ 2 ຂອງສະພາແຫ່ງຊາດ 
ຊຸດທີ IX ກ່ຽວກັບບັນຫາການ
ຈັດຕັ້ງປະຕິບັດ 7 ມາດຕະການ
ສະກັດກັ້ນ ຄວບຄູ່ກັບການແກ້
ໄຂບັນຫາຢາເສບຕິດ ຕິດພັນ
ກັບການນໍາໃຊ້ 7 ມາດຕະການ; 
ການປະຕິບັດສິດ ແລະ ໜ້າທີ່
ໃນການຕິດຕາມກວດກາຂອງ
ອົງການໄອຍະການປະຊາຊົນ ຕໍ່
ການປະຕິບັດກົດໝາຍ ໃນສະ
ຖານທີ່ກັກຕົວ, ສະຖານທີ່ກັກ
ຂັງ, ສູນດັດສ້າງ, ຄ້າຍດັດສ້າງ 
ແລະ ການປະຕິບັດລັດຖະທໍາ
ມະນູນ ແລະ ກົດໝາຍຂອງ
ກຳລັງ ປກຊ-ປກສ ແມ່ນເພື່ອ
ສືບຕ່ໍປັບປຸງຄຸນນະພາບຂອງ
ການນໍ າ ໃ ຫ້ນັ ບມື້ ນັ ບ ດີ ຂ້ຶ ນ
ເລື້ອຍໆ ເພາະກໍາລັງທີ່ຕັດສິນ
ຄວາມໝັ້ນຄົງຂອງຊາດ ແມ່ນ
ສອງກໍາລັງນີ້ ເຊິ່ງໄລຍະຜ່ານ
ມາສາມາດກໍາໄດ້ສັດຕູກຸ່ມເປົ້າ
ໝາຍ, ກຸ່ມຄົນບໍ່ຫວັງດີທີ່ຫວັງ
ຈະສ້າງ ຄວາມປັ່ນປ່ວນ, ຄວາມ
ບໍ່ສະຫງ ົບໃນທຸກດ້ານ ແລະຕໍ່
ໄປໃຫ້ສືບຕ່ໍເຮັດໃຫ້ດີຕ່ືມອີກ, 
ກໍາແໜ້ນໃຫ້ໄດ້, ວາງແຜນ ໃຫ້
ຖືກຕ້ອງ, ກໍາແໜ້ນແນວຄິດຊີ້
ນໍາແນວທາງນະໂຍບາຍຂອງພັກ
ໃນການຈັດຕ້ັງປະຕິບັດວຽກງານ, 
ເອົາໃຈໃສ່ດ້ານ ຄຸນທາດການ
ເມືອງ, ອຸດົມການຂອງພັກ, ອຸ
ດົມການຂອງກໍາລັງປະກອບອາ
ວຸດ ຕິດພັນກັບບັ້ນດໍາເນີນຊີວິດ
ການ ເມືອງປັບປຸງປົວແປງພາຍ
ໃນກໍາລັງ ໃນນາມທີ່ເປັນກໍາລັງ
ປ້ອງກັນຊາດປ້ອງກັນຄວາມສະ
ຫງົບເພື່ອຮັບໃຊ້ປະຊາຊົນ. 

(ເອື້ອ ມະໂນສິງ)

ຕິບັດການຮ່ວມມືສາກົນຂອງທັງ
ສອງຝ່າຍກະກຽມອອກແຈ້ງເຊີນ
ທາງການ ເພ່ືອມາເຄ່ືອນໄຫວພົບ
ປະແລກປ່ຽນຢູ່ທ່ີແຂວງສາລະວັນ;
ສືບຕ່ໍເຄ່ືອນໄຫວຕິດຕາມກວດ
ກາ ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ 6
ເດືອນທ້າຍປີ 2022 ຂອງແຂວງ
ຕິດພັນກັບສອງວາລະແຫ່ງຊາດ
ແລະ ຕິດຕາມກວດກາການຈັດ
ຕ້ັງປະຕິບັດ ມະຕິກອງປະຊຸມສະ
ໄໝສາມັນເທ່ືອທີ 3 ຂອງສະພາ
ແຫ່ງຊາດ ຊຸດທີ IX ແລະ ຂອງ
ສພຂ ສາລະວັນ ຊຸດທີ II; ກະ
ກຽມພິຈາລະນາ, ຮັບຮອງບັນຫາ
ສຳຄັນຂອງແຂວງ ຕາມການສະ
ເໜີຂອງອົງການປົກຄອງແຂວງ
ຜ່ານກອງປະຊຸມຄະນະປະຈຳ
ສພຂ ຕາມພາລະບົດບາດ, ສິດ
ແລະ ໜ້າທີ່; ກະກຽມເປີດກອງ
ປະຊຸມຄະນະປະຈໍາ ສພຂ ປະຈໍາ
ເດືອນ 10/2022 ເປີດກວ້າງ
ເຊີນ ຫົວໜ້າຄະນະ ສສຂ ປະຈໍາ
ເຂດເລືອກຕັ້ງປະຈໍາເມືອງ ເຂົ້າ
ຮ່ວມກອງປະຊຸມຮູບແບບວີດີໂອ
ທາງໄກ ແລະ ວຽກງານອື່ນໆທີ່
ຈຳເປັນອີກຈຳນວນໜຶ່ງ. 

(ດີລຳພົນ ພົມມະຈັນ)

(ສພຊ) ໃນລະຫວ່າງວັນ
ທີ 28-29 ກັນຍາ 2022 ສະ
ພາປະຊາຊົນແຂວງໄຊສົມບູນ
ໄດ້ໄຂກອງປະຊຸມເຝິກອົບຮົມ
ກ່ຽວກັບການຕິດຕາມກວດກາ
ການຈັດຕ້ັງປະຕິບັດແຜນງ ົບປະ
ມານ ແລະ ແຜນພັດທະນາເສດ
ຖະກິດ-ສັງຄົມ, ພາລະບົດບາດ
ຂອງບັນດາກົງຈັກການຈັດຕ້ັງ
ຂອງສະພາປະຊາຊົນແຂວງ ແລະ
ທັກສະການເປັນເສນາທິການ
ໃຫ້ແກ່ສະພາປະຊາຊົນແຂວງໄຊ
ສົມບູນ ທ່ີສະໂມສອນໃຫຍ່ກອງ
ບັນຊາການທະຫານເມືອງທ່າໂທມ

ພາຍໃຕ້ການເຂ້ົາຮ່ວມເປັນປະ
ທານຂອງທ່ານ ແດງ ປະທຸມທອງ
ປະທານຄະນະສະມາຊິກສະພາ
ແຫ່ງຊາດ ປະຈໍາເຂດເລືອກຕ້ັງທີ
18, ປະທານສະພາປະຊາຊົນແຂວງ
ໄຊສົມບູນ ແລະ ເຂົ້າຮ່ວມເປັນ
ວິທະຍາກອນໂດຍທ່ານ ປອ.
ສາຍທອງ ພົມມະວົງ ຫົວໜ້າກົມ
ແຜນການ ແລະ ການລົງທຶນ ສະ
ພາແຫ່ງຊາດ, ມີບັນດາທ່ານຄະ
ນະ ສສຊ ປະຈໍາເຂດເລືອກຕັ້ງ,
ບັນດາທ່ານ ສສຂ ປະຈໍາເຂດ
ເລືອກຕັ້ງ 5 ເມືອງ ຕະຫລອດ
ຮອດພະນັກງານ-ລັດຖະກອນ

ທັງພາຍໃນສະພາປະຊາຊົນແຂວງ
ແລະ ຜູ້ຊ່ວຍວຽກ ສສຊ-ສສຂ
ເຂົ້າຮ່ວມຢ່າງພ້ອມພຽງ.

ໂອກາດດ່ັງກ່າວນ້ີ, ທ່ານ
ແດງ ປະທຸມທອງ ປະທານກອງ
ປະຊຸມໄດ້ກ່າວໄຂກອງປະຊຸມ
ໂດຍທ່ານໄດ້ໃຫ້ຮູ້ວ່າ: ເພື່ອຍົກ
ສູງຂີດຄວາມສາມາດໃຫ້ແກ່
ສສຊ-ສສຂ ແລະ ພະນັກງານ-
ລັດຖະກອນພາຍໃນສະພາປະຊາ
ຊົນແຂວງໄຊສົມບູນ ຮັບຮູ້ ແລະ
ເຂ້ົາໃຈໃນການຈັດຕ້ັງປະຕິບັດ
ແຜນງບົປະມານ ແລະ ແຜນພັດ
ທະນາເສດຖະກິດ-ສັງຄົມ, ພາລະ

ບົດບາດຂອງບັນດາກົງຈັກການ
ຈັດຕ້ັງຂອງສະພາປະຊາຊົນແຂວງ
ແລະ ທັກສະການເປັນເສນາທິ
ການໃຫ້ແກ່ສະພາປະຊາຊົນແຂວງ.

ທ່ີປະຊຸມໄດ້ຮັບຟັງການ
ນໍາສະເໜີ ແລະ ການເຊື່ອມຊຶມ
ຮ່າງເອກະສານທ່ີມີຄວາມໝາຍ
ອັນສໍາຄັນ ແລະ ນໍາສະເໜີບົດ
ຮຽນ ກ່ຽວກັບການຕິດຕາມກວດ
ກາ ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ ແລະ
ແຜນງບົປະມານຂ້ັນແຂວງ. ພ້ອມ
ນັ້ນ, ວິທະຍາກອນ ແລະ ສໍາມະ
ນາກອນ ຍັງໄດ້ສົນທະນາແລກ
ປ່ຽນບົດຮຽນ, ພ້ອມທັງສະເໜີ
ບາງບັນຫາທີ່ຄ້າງຄາ, ຂ້ອງໃຈ
ແລະ ວິທະຍາກອນໄດ້ອະທິບາຍ
ຊີ້ແຈງຕາມການສະເໜີ ແລະ ຂໍ້
ຂ້ອງໃຈຕ່າງໆ ເພ່ືອໃຫ້ທ່ີປະຊຸມ
ເຂົ້າໃຈຢ່າງເລິກເຊິ່ງ.

ພ້ອມດຽວກັນນ້ີ, ທ່ີປະ
ຊຸມຍັງໄດ້ຮັບຟັງການເຊື່ອມຊຶມ
ກົດໝາຍວ່າດ້ວຍເອກະສານຈາກ
ທ່ານ ແດງ ປະທຸມທອງ ປະທານ
ກອງປະຊຸມ ໂດຍທ່ານ ໄດ້ເໜ້ັນ
ໜັກໃຫ້ເປັນການຖາມ-ຕອບເປັນ
ສ່ວນຫລາຍ ເພ່ືອເປັນການແລກ

ປ່ຽນບົດຮຽນເຊິ່ງກັນແລະກັນ
ໃຫ້ບັນຍາກາດໃນຫ້ອງປະຊຸມມີ
ຂະບວນການທ່ີຟົດຟ້ືນ ແລະ ເພ່ືອ
ເຮັດໃຫ້ຜູ້ເຂ້ົາຮ່ວມກອງປະຊຸມ
ສາມາດກໍາແໜ້ນ, ຮັບຮູ້ເຖິງ
ຄວາມສໍາຄັນຂອງເອກະສານຕ່າງໆ
ທາງລັດຖະການ ແລະ ເອກະສານ
ທ່ົວໄປ ທ່ີມີຄວາມໝາຍຂອງພັກ-
ຂອງຊາດ ແລະ ຍັງໄດ້ຮັບຟັງບົດ
ຮຽນກ່ຽວກັບມະຕິວ່າດ້ວຍການ
ຈັດຕັ້ງ ແລະ ການເຄື່ອນໄຫວ
ຂອງຄະນະປະຈໍາສະພາປະຊາຊົນ
ແຂວງ; ຮັບຟັງມະຕິຂອງຄະນະ
ປະຈໍາສະພາປະຊາຊົນແຂວງ ວ່າ
ດ້ວຍການຈາລະຈອນເອກະສານ
ພາຍໃນສະພາປະຊາຊົນແຂວງ;
ຮັບຟັງມະຕິຂອງຄະນະປະຈໍາສະ
ພາປະຊາຊົນແຂວງ ວ່າດ້ວຍລະ
ບຽບການກະກຽມ, ດໍາເນີນກອງ
ປະຊຸມສະພາປະຊາຊົນແຂວງ ແລະ
ກອງປະຊຸມພາຍໃນສະພາປະຊາ
ຊົນແຂວງໄຊສົມບູນ ແລະ ຮັບ
ຟັງບົດຮຽນກ່ຽວກັບ ສິດ, ພາລະ
ບົດບາດຂອງຄະນະເລຂາທິການ
ຂອງຂະແໜງຄ້ົນຄວ້າ-ສັງລວມ,
ຂໍ້ມູນຂ່າວສານ, ຂະແໜງບໍລິ
ຫານ-ການເງິນ ແລະ ຂະແໜງ
ຈັດຕັ້ງກວດກາ ແລະ ວຽກງານ

ຄະນະສະມາຊິກສະພາແຫ່ງຊາດ
ປະຈໍາເຂດເລືອກຕ້ັງ ແລະ ສະມາ
ຊິກສະພາປະຊາຊົນແຂວງ ເຊ່ິງນໍາ
ສະເໜີໂດຍທ່ານ ນາງ ຂັນກາບ
ໄຊຍະກຸມມານ ສສຊ, ຄະນະປະ
ຈໍາ, ເລຂາທິການສະພາປະຊາຊົນ
ແຂວງໄຊສົມບູນ; ຮັບຟັງບົດຮຽນ
ກ່ຽວກັບ ສິດ, ພາລະບົດບາດຂອງ
ຄະນະກໍາມະການເສດຖະກິດ,
ແຜນການ ແລະ ການເງນິ ນໍາສະ
ເໜີໂດຍທ່ານ ນາງ ຄໍາຫລ້າ ທອງ
ສີວອນ ສສຂ ປະຈໍເຂດເລືອກຕ້ັງ
ເມືອງລ້ອງຊານ, ຮອງປະທານຄະ
ນະກໍາມະການເສດຖະກິດ, ແຜນ
ການ ແລະ ການເງນິ; ຮັບຟັງບົດ
ຮຽນກ່ຽວກັບ ສິດ, ພາລະບົດ
ບາດຂອງຄະນະກໍາມະການວັດ
ທະນະທໍາ-ສັງຄົມ ແລະ ບັນດາ
ເຜົ່າ ນໍາສະເໜີໂດຍທ່ານ ສົມດີ
ຈັນທະວົງ ສສຂ ປະຈໍາເຂດເລືອກ
ຕ້ັງປະຈໍາເມືອງທ່າໂທມ, ປະທານ
ຄະນະກໍາມະການວັດທະນະທໍາ-
ສັງຄົມ ແລະ ບັນດາເຜ່ົາ; ຮັບຟັງ
ກ່ຽວກັບສິດ, ພາລະບົດບາດ
ຂອງຄະນະກໍາມະການຍຸຕິທໍາ ແລະ
ປກຊ-ປກສ ນໍາສະເໜີໂດຍ ທ່ານ
ພັທ ທອງພຽນ ກົງສະເດັດ ສສຂ
ປະເຂດເລືອກຕ້ັງເມືອງອະນຸວົງ,

ຮອງປະທານຄະນະກໍາມະການຍຸ
ຕິທໍາ ແລະ ປ້ອງກັນຊາດ-ປ້ອງ
ກັນຄວາມສະຫງ ົບ.

ໂອກາດນີ້, ທ່ານ ແດງ
ປະທຸມທອງ ໄດ້ຊ້ີນໍາ-ນໍາພາ ແລະ
ມີຄໍາເຫັນໂອ້ລົມທີ່ປະຊຸມ ໂດຍ
ທ່ານໄດ້ເນັ້ນໜັກ ໃຫ້ບັນດາ
ທ່ານ ສສຊ-ສສຂ ຕະຫລອດ
ຮອດພະນັກງານ-ລັດຖະກອນ
ພາຍໃນສະພາປະຊາຊົນແຂວງ
ໄຊສົມບູນ ຈົ່ງພ້ອມກັນນໍາເອົາ
ເນ້ືອໃນຈິດໃຈ ໄປເປັນບົດຮຽນ
ໃນການປະຕິບັດຈັງຕ້ັງວຽກງານ
ໃຫ້ປະກົດຜົນເປັນຈິງ ທັງໃນປັດ
ຈຸບັນ ແລະ ໃນຕ່ໍໜ້າ ແລ້ວທ່ານ
ໄດ້ ກ່າວປິດກອງປະຊຸມຢ່າງເປັນ
ທາງການ ໃນເວລາ 2:30 ນາທີ
ຂອງວັນທີ 29 ກັນຍາ 2022
ເຊິ່ງກອງປະຊຸມໄດ້ດໍາເນີນເປັນ
ເວລາ 2 ວັນດ້ວຍກັນ ແລະ ໄດ້
ຮັບການສະໜັບສະໜູນໂດຍ:
ແຜນງານການມີສ່ວນຮ່ວມຂອງ
ປະຊາຊົນ ຂອງວຽກງານການ
ປົກຄອງທີ່ດີ ແລະ ການສ້າງລັດ
ທ່ີປົກຄອງດ້ວຍກົດໝາຍ (ແຜນ
ງານເຊກາ-CEGGA).  
(ນາງ ອໍາໄພພອນ ແກ້ວວິໄລ)

(ສພຊ) ເພື່ອເປັນການ
ຍົກສູງດ້ານຄວາມຮູ້ຄວາມສາ
ມາດ, ສ້າງຄວາມເຂັ້ມແຂງໃຫ້
ແກ່ສະມາຊິກສະພາແຫ່ງຊາດ
(ສສຊ) ປະຈຳເຂດເລືອກຕ້ັງ, ສະ
ມາຊິກສະພາປະຊາຊົນແຂວງ
(ສສຂ)ຊຸດທີII,ພະນັກງານເສ
ນາທິການ ໃນການຈັດຕັ້ງປະຕິ
ບັດພາລະບົດບາດ, ສິດ ແລະ
ໜ້າທ່ີຂອງຕົນໃຫ້ສຳເລັດຕາມ
ລະດັບຄາດໝາຍ.

ໃນວັນທີ 26 ກັນຍາ
2022 ສະພາປະຊາຊົນແຂວງ
(ສພຂ) ໄດ້ຈັດກອງປະຊຸມເຝິກ
ອົບຮົມການຕິດຕາມກວດກາ
ການຈັດຕ້ັງປະຕິບັດແຜນພັດທະ
ນາເສດຖະກິດ-ສັງຄົມ, ແຜນງບົ
ປະມານ, ວຽກງານເລຂານຸການ
ແລະການລົງຄະແນນສຽງອອນ
ລາຍໃຫ້ແກ່ ສສຂ, ພະນັກງານ
ຊ່ວຍວຽກແລະພະນັກງານວິຊາ
ການສພຂຫລວງນໍ້າທາທີ່ສະ
ໂມສອນເມືອງວຽງພູຄາ ແຂວງ
ຫລວງນ້ໍາທາເຊ່ິງສະໜັບສະໜູນ
ໂດຍແຜນງານການມີສ່ວນຮ່ວມ
ຂອງປະຊາຊົນຕ່ໍວຽກງານການ

ປົກຄອງທີ່ດີແລະການສ້າງລັດ
ທ່ີປົກຄອງດ້ວຍກົດໝາຍ (ແຜນ
ງານເຊກາ-CEGGA) ພາຍໃຕ້
ການເປັນປະທານຂອງທ່ານ ກົງ
ເພັດແກ້ວບົວພາກຳມະການພັກ
ແຂວງຮອງປະທານສພຂ, ເຂ້ົາ
ຮ່ວມໂດຍທ່ານ ປອ. ສາຍທອງ
ພົມມະວົງ ຫົວໜ້າກົມແຜນການ
ແລະ ການລົງທຶນກຳມາທິການ
ແຜນການ,ການເງນິແລະການ
ກວດສອບສະພາແຫ່ງຊາດ,ທ່ານ
ຕຽງສະໝອນພອນປະເສີດ ເຈ້ົາ
ເມືອງໆວຽງພູຄາ, ມີບັນດາທ່ານ
ສະມາຊິກສະພາແຫ່ງຊາດ ປະຈຳ
ເຂດເລືອກຕ້ັງ,ສສຂປະຈຳເຂດ
ເລືອກຕັ້ງ5ເມືອງ,ພະນັກງານ
ຊ່ວຍວຽກ, ພະນັກງານວິຊາການ
ພາຍໃນສະພາປະຊາຊົນແຂວງ
ເຂົ້າຮ່ວມທັງໝົດ60ທ່ານຍິງ
20ທ່ານ.

ກອງປະຊຸມຄັ້ງນີ້, ໄດ້
ເຝິກອົບຮົມກ່ຽວກັບການຈັດຕ້ັງ
ປະຕິບັດແຜນງ ົບປະມານ ແລະ
ແຜນພັດທະນາເສດຖະກິດ-ສັງ
ຄົມ;ການສ້າງຮ່າງມະຕິກອງປະ
ຊຸມສະພາປະຊາຊົນແຂວງ, ການ

(ສພຊ) ເພ່ືອໃຫ້ພະນັກ
ງານ-ລັດຖະກອນ,ທະຫານ, ຕໍາ
ຫລວດ, ອຳນາດການປົກຄອງ
ຂັ້ນເມືອງ ແລະ ຂັ້ນບ້ານ ຕະ
ຫລອດຮອດພ່ໍແມ່ປະຊາຊົນ ໄດ້
ມີຄວາມຮັບຮູ້,ເຊື່ອມຊຶມ ແລະ
ເຂົ້າໃຈ ຕໍ່ແນວທາງນະໂຍບາຍ
ຂອງພັກເວົ້າລວມ, ເວົ້າສະເພາະ
ກໍຄືວຽກງານຂອງສະພາແຫ່ງຊາດ
(ສພຊ)ແລະສພຂທັງເປັນການ
ເກັບກຳສະພາບການ,ຄໍາຄິດເຫັນ,
ຄໍາສະເໜີ, ບັນຫາຂັດຂ້ອງໝອງ
ໃຈຕ່າງໆຂອງປະຊາຊົນໃນແຕ່
ລະຈຸດ, ຄຽງຄູ່ກັບການປັບປຸງຊີ
ວິດການເປັນຢູ່ຂອງປະຊາຊົນ ຕ່ໍ
ກັບສະພາບການເໜັງຕີງຂອງລາ
ຄານ້ໍາມັນເຊ້ືອໄຟ, ລາຄາສິນຄ້າ,
ອັດຕາແລກປ່ຽນ ແລະ ຄວາມ
ຫຍຸ້ງຍາກຍາກອ່ຶນໆ ທ່ີສ່ົງຜົມກະ
ທົບຕໍ່ເສດຖະກິດ, ການດຳລົງຊີ
ວິດຂອງປະຊາຊົນ ກໍຄືອົງການ
ຈັດຕັ້ງພັກ-ລັດແລະເພື່ອຮ່ວມ
ກັນຊອກຫາວິທີແກ້ໄຂໃນຕ່ໍໜ້າ
ໃຫ້ບັນລຸຜົນສຳເລັດຕາມຈຸດປະ
ສົງ ແລະ ລະດັບຄາດໝາຍ.

ໃນລະຫວ່າງວັນທີ19-
23ກັນຍາ2022ສະມາຊິກສະ
ພາແຫ່ງຊາດ (ສສຊ) ແລະ ສະ
ມາຊິກສະພາປະຊາຊົນແຂວງ
(ສສຂ)ປະຈຳເຂດເລອືກຕ້ັງເມືອງ
ຕ່າງໆຂອງແຂວງອຸດົມໄຊ ໄດ້ສໍາ
ເລັດການເຄື່ອນໄຫວພົບປະຜູ້ມີ
ສິດເລືອກຕັ້ງ ແລະ ເຜີຍແຜ່ຜົນ
ສໍາເລັດຂອງກອງປະຊຸມສະໄໝ
ສາມັນເທ່ືອທ່ີ3ຂອງສພຊຊຸດ
ທີIXແລະສພຂຊຸດທີIIຄື:
ທ່ານຄໍາດີວົງລ້ອມສສຊຊຸດ
ທີIXປະຈໍາເຂດເລືອກຕ້ັງທີ4,
ປະທານ ສພຂ, ທ່ານ ຄໍາພອນ
ພິມມະລາດ, ສສຂ ປະຈໍາເຂດ
ເລືອກຕ້ັງເມືອງແບງ,ທ່ານທອງ
ໄຊທ່ໍຈົງເລ່ຍຈ່ີສສຂປະຈໍາເຂດ
ເລືອກຕັ້ງເມືອງແບງແລະທ່ານ
ປອ.ນາງວຽງມາລີສຸລີໄຊສສຂ
ປະຈໍາເຂດເລືອກຕ້ັງເມືອງແບງ
ໄດ້ເຄື່ອນໄຫວທັງໝົດ12ຈຸດ
ຄື:ສະໂມສອນເມືອງ,ບ້ານ:ປາງ
ທອງ,ທ່າມ່ືນ,ນາແມດ,ກ່ີວສັງ
ວັນ, ໂພນສະອາດ, ນາມອນ,
ປາງສົມ,ໂພນສີ,ວັງວະ,ສາມ
ກາງແລະຫວຍລຸກໂດຍການ

ຕ້ອນຮັບຂອງທ່ານຄໍາຈັນວາບົວ
ແສງ ຮອງເລຂາພັກເມືອງ, ມີບັນ
ດາທ່ານຄະນະປະຈຳພັກເມືອງ,
ກໍາມະການພັກເມືອງ, ຫົວໜ້າ-
ຮອງຫົວໜ້າຫ້ອງການ, ພະນັກ
ງານລັດຖະກອນ,2ກໍາລັງປ້ອງ
ກັນຊາດ-ປ້ອງກັນຄວາມສະຫງບົ
(ປກຊ-ປກສ), ລັດວິສາຫະກິດ,
ເລຂາພັກບ້ານ-ນາຍບ້ານ, ອົງ
ການປົກຄອງບ້ານ ແລະ ປະຊາ
ຊົນບັນດາເຜ່ົາ ເຂ້ົາຮ່ວມທັງໝົດ
1056ທ່ານຍິງ385ທ່ານ.

ໂອກາດດ່ັງກ່າວ,ໄດ້ຮັບ
ຟັງການລາຍງານຜົນການຈັດຕ້ັງ
ປະຕິບັດແຜນພັດທະນາເສດຖະ
ກິດ-ສັງຄົມໃນໄລຍະ6ເດືອນ
ຕົ້ນປີ 2022 ຕິດພັນກັບການ
ຈັດຕັ້ງປະຕິບັດ 2 ວາລະແຫ່ງ
ຂອງເມືອງແບງ ແລະ ຂອງແຕ່
ລະບ້ານ.ຈາກນັ້ນ,ບັນດາທ່ານ
ສສຊ,ສສຂໄດ້ຜັດປ່ຽນກັນເຜີຍ
ແຜ່ເນ້ືອໃນຜົນສຳເລັດຂອງກອງ
ປະຊຸມສະໄໝສາມັນເທື່ອທີ 3
ຂອງສພຊຊຸດທີIXແລະສພຂ
ຊຸດທີ IIວ່າທັງ2ກອງປະຊຸມ
ໄດ້ພິຈາລະນາ, ຮັບຮອງເອົາ
ຫລາຍບັນຫາສຳຄັນຫຍັງແດ່.

ໃນໂອກາດນີ້, ຍັງໄດ້
ຮັບຟັງຄໍາຄິດເຫັນ ແລະ ຄໍາສະ
ເໜີຂອງພະນັກງານຫລັກແຫລ່ງ,
ອໍານາດການປົກຄອງບ້ານ ແລະ
ພ່ໍແມ່ນປະຊາຊົນບັນດາເຜ່ົາ ໂດຍ
ສະເພາະແມ່ນບັນຫາການພັດທະ
ນາໂຄງລ່າງພື້ນຖານເຊັ່ນການ
ກ່ໍສ້າງເສ້ັນທາງ, ຊົນລະປະທານ,
ນ້ໍາລິນສະອາດ, ຂໍທຶນສ້າງສະໂມ
ສອນ, ການຄຸ້ມຄອງສິນຄ້າໃນ
ທ້ອງຕະຫລາດ, ນ້ໍາມັນເຊ້ືອໄຟ,
ຂໍເພ້ີມເງິນເດືອນໃຫ້ພະນັກງານ
ລັດຖະກອນ, ນະໂຍບາຍຕ່ໍນັກປະ
ຕິວັດປາງສົງຄາມ ແລະ ບັນຫາ
ອ່ືນໆ.ຕ່ໍກັບຄໍາຄິດເຫັນແລະຄໍາ
ສະເໜີດັ່ງກ່າວສສຊ-ສສຂໄດ້
ຊ້ີແຈງກັບທ່ີແລ້ວ ແລະບາງບັນ
ຫາຈະໄດ້ສະຫລຸບສັງລວມ ເພ່ືອ
ນໍາສະເໜີຕໍ່ລັດຖະບານ, ຕໍ່ກອງ
ປະຊຸມສະພາແຫ່ງຊາດແລະຄະ
ນະປະຈຳສະພາປະຊາຊົນແຂວງ
ຄົ້ນຄວ້າປຶກສາຫາລື, ມອບໃຫ້
ຄະນະກໍາມະການສະເໜີຕໍ່ພາກ
ສ່ວນກ່ຽວຂ້ອງຄ້ົນຄ້ວາ, ພິຈາລະ

ນາແກ້ໄຂ ໃຫ້ຖືກຕ້ອງຕາມລະ
ບຽບການແລະທັນເວລາ.ພ້ອມ
ດຽວກັນນ້ັນ,ທ່ານຄໍາດີວົງລ້ອມ
ຍັງໄດ້ຕາງໜ້າຄະນະປະຈໍາ ສພຂ
ມອບເງິນສົດຈໍານວນ 5 ແສນ
ກີບ, ເຄື່ອງນຸ່ງຫົ່ມ ແລະ ເຄື່ອງ
ໃຊ້ຄົວເຮືອນອີກຈໍານວນໜ່ຶງໃຫ້
ແກ່ຄອບຄົວຜູ້ເສຍຊີວິດ ທ່ີຖືກນ້ໍາ
ພັດໄຫລຢູ່ບ້ານກ່ີວສັງວັນຕ່ືມອີກ.

ຢູ່ທ່ີເມືອງງາ:ທ່ານຄໍາ
ມະນີໄຊດວງຕາປະທານຄະນະ
ກໍາມະການວັດທະນະທໍາ-ສັງຄົມ
ແລະບັນດາເຜ່ົາສພຂແລະທ່ານ
ພັທ.ຫົງທອງໂຍມມະນີສສຂ
ປະຈໍາເຂດເລືອກຕ້ັງເມືອງງາ ໄດ້
ເຄ່ືອນໄຫວຢູ່ສະໂມສອນເມືອງງາ
ແລະ5ບ້ານ,ມີບັນດາທ່ານຄະ
ນະປະຈຳພັກເມືອງ,ກໍາມະການ
ພັກເມືອງ, ຫົວໜ້າ-ຮອງຫົວໜ້າ
ຫ້ອງການ, ພະນັກງານລັດຖະ
ກອນ, 2 ກໍາລັງ ປກຊ-ປກສ,
ລັດວິສາຫະກິດ, ເລຂາພັກບ້ານ-
ນາຍບ້ານ, ອົງການປົກຄອງບ້ານ
ແລະ ປະຊາຊົນບັນດາເຜົ່າ ເຂົ້າ
ຮ່ວມທັງໝົດ 613 ທ່ານ ຍິງ
348ທ່ານ.

ທ່ານນາງສິດທິວອນ
ຫົງສາຄອນ ສສຂ ປະຈໍາເຂດ
ເລືອກຕ້ັງເມືອງງາ, ຮອງປະທານ
ຄະນະກໍາມະການວັດທະນະທໍາ-
ສັງຄົມ ແລະ ບັນດາເຜົ່າ ພ້ອມ
ດ້ວຍທ່ານ ສົມສັກ ຈັນຄໍາທະວົງ
ສາ ຮອງຫົວໜ້າຫ້ອງການ-ການ
ເງິນເມືອງງາ ສສຂ ປະຈໍາເຂດ
ເລືອກຕ້ັງເມືອງງາ ພ້ອມດ້ວຍທີມ
ງານຂອງແຂວງແລະ ເມືອງ ໄດ້
ເຄ່ືອນໄຫວຢູ່6ຈຸດຄື:ບ້ານຖ່ິນ,
ບ້ານດອນຄໍາ, ບ້ານເມືອງງາ,
ບ້ານດອນແອ່ນ, ບ້ານຫ້ວຍເຊີຍ
ແລະບ້ານດອນງິ້ວເຊິ່ງມີຜູ້ເຂົ້າ
ຮ່ວມຮັບຟັງທັງໝົດ737ທ່ານ
ຍິງ407ທ່ານ.

ພິທີໄດ້ຮັບຟັງການລາຍ
ງານຜົນການຈັດຕ້ັງປະຕິບັດແຜນ
ພັດທະນາເສດຖະກິດ-ສັງຄົມໃນ
ໄລຍະຜ່ານມາ ຕິດພັນກັບການ
ຈັດຕັ້ງປະຕິບັດ 2 ວາລະແຫ່ງ
ຂອງເມືອງງາ ແລະ ຂອງແຕ່ລະ
ບ້ານ. ຈາກນັ້ນ, ບັນດາທ່ານ
ສສຊ,ສສຂໄດ້ຜັດປ່ຽນກັນເຜີຍ
ແຜ່ເນ້ືອໃນຜົນສຳເລັດຂອງກອງ

ປະຊຸມສະໄໝສາມັນເທື່ອທີ 3
ຂອງສພຊຊຸດທີIXແລະສພຂ
ຊຸດທີ II.

ໂອກາດດ່ັງກ່າວ,ໄດ້ຮັບ
ຟັງຄໍາຄິດເຫັນ ແລະ ຄໍາສະເໜີ
ຂອງພະນັກງານຫລັກແຫລ່ງ, ອໍາ
ນາດການປົກຄອງບ້ານແລະພໍ່
ແມ່ນປະຊາຊົນບັນດາເຜົ່າ ແລະ
ສສຊ-ສສຂ ກໍໄດ້ຊີ້ແຈງກັບທີ່
ແລ້ວແລະບາງບັນຫາຈະໄດ້ນໍາ
ສະເໜີຕ່ໍກອງປະຊຸມສພຊແລະ
ໃຫ້ຄະນະປະຈຳ ສພຂ ຄົ້ນຄວ້າ
ປຶກສາຫາລືແລະສະເໜີຕໍ່ພາກ
ສ່ວນກ່ຽວຂ້ອງຄົ້ນຄ້ວາ, ພິຈາ
ລະນາແກ້ໄຂຕາມພາລະບົດບາດ.

ໃນການເຄ່ືອໄຫວຄ້ັງນ້ີ
ທ່ານນ.ສິດທິວອນຫົງສາຄອນ
ໄດ້ມອບສັງກະສີໃຫ້ຄອບຄົວທຸກ
ຍາກຢູ່ບ້ານດອນຄໍາ1ຄອບຄົວ,
ຈໍານວນ25ແຜ່ນເປັນເງິນ1
ລ້ານກີບຖ້ວນ; ໂມທະນາທານ
ສ້າງວັດດອນແອ່ນ ຈໍານວນ 1
ລ້ານກີບ ພ້ອມດຽວກັນນີ້, ຍັງ
ມອບທຶນສ່ວນຕົວສົມ ທົບເຂົ້າ
2ບ້ານຈໍານວນ350.000ກີບ
ແລະ ມອບເຄ່ືອງໃຫ້ອົງການປົກ
ຄອງເມືອງງາ ລວມມູນຄ່າທັງ
ໝົດ3,3ລ້ານກີບ.

ຢູ່ທີ່ເມືອງຫລາ: ທ່ານ
ນາງວັນສີພວງມະໄລເລຂາທິ
ການ ສພຂ, ສສຂ ປະຈໍາເຂດ
ເລືອກຕ້ັງເມືອງຫລາແລະ ທ່ານ
ຈືວ່າຊາວເຊັງສສຂປະຈໍາເຂດ
ເລືອກຕັ້ງເມືອງຫລາ ໄດ້ເຄື່ອນ
ໄຫວຢູ່6ບ້ານຄື:ບ້ານຫົວແກ້ງ,
ບ້ານຫ້ວຍຈາຍ, ບ້ານຫ້ວຍແພ,
ບ້ານຫາດນິກ, ບ້ານຫາດແອ່ນ
ແລະ ບ້ານປາກກໍ ມີພົນລະເມືອງ
ເຂົ້າຮ່ວມຮັບຟັງ ທັງໝົດ 502
ຄົນ225ຄົນ.

ສສຂ ໄດ້ຜັດປ່ຽນກັນ
ເຜີຍແຜ່ເອກະສານເນ້ືອໃນຜົນສຳ
ເລັດກອງປະຊຸມສະໄໝສາມັນ
ເທ່ືອທີ3ຂອງສພຊຊຸດທີIX
ແລະສພຂຊຸດທີIIເພ່ືອສະເໜີ
ໃຫ້ປະຊາຊົນຮັບຮູ້ແລະມີຄວາມ
ເຂ້ົາໃຈບັນຫາສໍາຄັນຕ່າງໆ. ພ້ອມ
ນັ້ນ, ຍັງໄດ້ຮັບຟັງຄໍາຄິດເຫັນ
ແລະຄຳສະເໜີຂອງປະຊາຊົນ ທ່ີ
ມີຕໍ່ ສສຂ ເປັນຕົ້ນການພັດທະ
ນາພື້ນຖານໂຄງລ່າງ ແລະ ບັນ
ຫາອ່ືນໆ ຕ່ໍກັບຄໍາຄິດເຫັນດ່ັງກ່າວ
ສສຂ ໄດ້ອະທິບາຍ,ຊີ້ແຈງກັບ
ທີ່ແລ້ວ ແລະ ບາງບັນຫາຈະໄດ້
ສັງລວມ ລາຍງານຕ່ໍຄະນະປະຈຳ
ສພຂ ຄ້ົນຄວ້າປຶກສາຫາລື ແລະ
ມອບໃຫ້ຄະນະກໍາມະການສະເໜີ
ຕ່ໍພາກສ່ວນກ່ຽວຂ້ອງຄ້ົນຄວ້າພິ
ຈາລະນາ ແລະ ແກ້ໄຂຕາມພາ
ລະບົດບາດ.

(ແສງພອນອິິນນະລົງ)

(ສພຊ) ເພື່ອເປັນການ
ສ້າງແຜນກຳນົດພະນັກງານນໍາ
ພາ-ຄຸ້ມຄອງຂອງສະພາປະຊາຊົນ
ແຂວງຊຽງຂວາງໃຫ້ສໍາເລັດຕາມ
ລະດັບຄາດໝາຍທ່ີວາງໄວ້ສະນ້ັນ,
ໃນວັນທີ23ກັນຍາ2022ຢູ່
ທ່ີຫ້ອງປະຊຸມສະພາປະຊາຊົນ
ແຂວງ ໄດ້ເປີດກອງປະຊຸມປະ
ເມີນແຜນກຳນົດພະນົກງານນໍາ
ພາ-ຄຸ້ມຄອງຂອງສະພາປະຊາຊົນ
ແຂວງ ໂດຍການເປັນປະທານ
ຮ່ວມຂອງທ່ານວຽງໄຊສີວິໄລ
ຮອງປະທານສະພາປະຊາຊົນແຂວງ
ແລະທ່ານຄໍາໄຊບຸນເພັດຮອງ
ຄະນະຈັດຕັ້ງແຂວງ, ມີບັນດາ

ທ່ານຄະນະປະຈໍາສະພາປະຊາຊົນ
ແຂວງ, ປະທານ-ຮອງປະທານຄະ
ນະກຳມະການ, ຄະນະເລຂາທິ
ການ, ບັນດາພະແນກການທ່ີກ່ຽວ
ຂ້ອງ, ຫົວໜ້າ-ຮອງຫົວໜ້າຂະ
ແໜງແລະພະນັກງານສະພາປະ
ຊາຊົນແຂວງເຂົ້າຮ່ວມ.

ໃນພີທີ,ທ່ານຄໍາໄຊ
ບຸນເພັດ ຮອງຫົວໜ້າຄະນະຈັດ
ຕ້ັງແຂວງໄດ້ຜ່ານມະຕິຂອງກົມ
ການເມືອງສູນກາງພັກ, ສະບັບ
ເລກທີ 030, 032, ວັນທີ 3
ມັງກອນ2018 ແລະຄໍາແນະ
ນໍາຂອງຄະນະຈັດຕ້ັງສູນກາງພັກ,
ສະບັບເລກທີ 292, ລົງວັນທີ

26ເມສາ2018ເພ່ືອປະເມີນ
ຜົນການທາບທາມເປ້ົາໝາຍແຜນ
ກໍານົດພະນັກງານ-ລັດຖະກອນ.

ໂອກາດດ່ັງກ່າວ, ທ່ານ
ວຽງໄຊ ສີວິໄລ ໄດ້ເນ້ັນໜັກຄືນ
ກ່ຽວກັບການປະເມີນພະນັກງານ
ນໍາພາ-ຄຸ້ມຄອງ ຕ້ອງມີຄວາມ
ໂປ່ງໃສ,ພາວະວິໄສເພ່ືອຮັບປະ
ກັນໃຫ້ຜົນການປະເມີນຖືກຕ້ອງ,
ສອດຄ່ອງກັບມາດຖານເງື່ອນ
ໄຂທ່ີໄດ້ກໍານົດໄວ້ ເພ່ືອສ້າງແຜນ
ກໍານົດພະນັກງານສືບທອດປ່ຽນ
ແທນໃຫ້ໄດ້ທາງປະລິມານ ແລະ
ຄຸນນະພາບ.
(ນາງສຸກສະຫວັນອິນທະແສງ)

ຮ່າງແຈ້ງການ, ໜັງສືສະເໜີ,
ການສ້າງຮ່າງບົດສະຫລຸບ ແລະ
ແຜນການເຄື່ອນໄຫວ,ສ້າງຮ່າງ
ບົດລາຍງານ;ບົດຮຽນກ່ຽວກັບ
ວຽກງານເລຂານຸການ; ການນຳ
ໃຊ້ໂປຼແກຼມລົງຄະແນນສຽງແບບ
ອອນລາຍໃນກອງປະຊຸມສະພາ
ປະຊາຊົນແຂວງ (E-mail,
G-Mailsignup)ແລະການ
ສະໝັກຊ່ືເຂ້ົາໃຊ້ບັນຊີ Google
(googleaccount),ການລົງ
ຄະແນນສຽງແບບອອນລາຍ,
ແນະນໍາກ່ຽວກັບການນຳໃຊ້ລະ
ບົບຈັດເກັບ ແລະ ຄົ້ນຫາເອກະ
ສານຂອງສະພາປະຊາຊົນແຂວງ
(Electronic document).
ພ້ອມນ້ັນ, ບັນດາທ່ານສຳມະນາ
ກອນໄດ້ສົນທະນາແລກປ່ຽນ,
ປະກອບຄຳຄິດເຫັນແລະຖອດ
ຖອນບົດຮຽນ ເພື່ອສ້າງຄວາມ
ເຂ້ົາໃຈຕ່ໍກັບບັນດາຫົວຂ້ໍຕ່າງໆ
ແລະ ນັກວິທະຍາກອນໄດ້ອະທິ
ບາຍຊ້ີແຈງໃຫ້ຄວາມກະຈ່າງແຈ້ງ
ຕໍ່ກັບຄຳຄິດເຫັນຕ່າງໆ.
(ນາງອໍາພອນສີປະເສີດ)

 f   ltcf'7;k,glp.9o=k85d8k;aovk]5olts;af
l6o7Qo7;hk;ymtpklkfc]toy8yd=k lt4k[ao7Qo7;hkoy8yd=k
ltrkcsj'-kf  mujl6oglp,kofk z6hclog7qk]q[Iad wfh
9kd3]douhwx1jk'[+,u;aos;oda[,k7qoltrkIj;,s5h,vkw]
3ldglp.9  o=kgouK  ;k]tdkol6oglp  [+4nd.z,ys;oI6h
0=.sh[5o-67=hk  o=k;yopkoc,jwxl6j  l;k'lts;ao-Ao2hk  muj
7qog;Qk-jk0kooAomhvoK

g]njv'G16jwfhgmnjv]t7qo

g|nv wxIvfdk'mk' [a'gvuoohe,ao\qf [=jI6h-ygIafco;.f
\vdd=|k g[yj'[=jgsaospa'sy;dtsy; z6hdjP;8aflyo.9pjk'[5d
xjkgrnjv-vdskgInvo7qoS[a'gvuor=h86[s]a'|bj'xt86.ljw]dvo
mk'.o oadmjv'mjP;7qooAog]upg7ktxt864k,c]h;4k,fh;p
7;k,vjvogrplP'2hk;M;jkG
oadmjv'mjP;G  ,u7qo16j[=L
pyolP'gfad7qo|bj'8v[,k;jkG
gfadohvpG  ,u
oadmjv'mjP;G  r=j16j[=L
gfadohvpG  vvdwxc8jg-Qkr5ho
oadmjv'mjP;G  c,jgfL
gfadohvpG  c,jvvdwx8vor=jda[,k
oadmjv'mjP;1kdIhkpg]up4k,lP'cI'M;jkG
oadmjv'mjP;G  I;hkpKr;dl6[=j16j7q[9adgmnjvs;t
gfadohvpG  lj;os]kpdk16j7q[dao c8j[=jc,jo[jvo
   ouhouhc,jo;yf0uh16jwfhgmnjv]t7qo
oadmjv'mjP;G  KKKKKKKK

# ໂດຍ: ສາວຄູ ວັງຄົກລິ່ນ

j  ຄຳວ່າຄູເລີດລ້ຳ    ສູງສົ່ງຄວາມໝາຍ
ໃຜກໍອາໄສຄູ     ສິດສອນຄວາມຮູ້
ຄຸນຄູຫລາຍເຫລືອລົ້ນ    ພະສຸທາມິທຽມເທົ່າ
ເອົາທາລາ ແລະ ແຜ່ນຟ້າ   ພູເຂົາກວ້າງທຽບບໍ່ປານ ເຈົ້ານາ!

j ຄູນັ້ນ ເປັນແມ່ເບົ້າ    ຫລອມຫລໍ່ຄົນດີ
ຄູມີໃຈສະແຫວງຫາ    ຊອກວິຊາເລິງເລື້ອຍ
ເຖິງອິດເມື່ອຍມິຖອຍທໍ້   ຖອນຕົວໜີຫ່າງ
ຄູຍັງເດີນຍ່າງກ້າວ    ຄຽງຂ້າງໝູ່ນັກຮຽນ ແທ້ແລ້ວ!

j ຄູເປັນຫລາຍກວ່າຜູ່ຮູ້   ສອນສັ່ງວິຊາການ ແທ້ໃດ!
ຄູນັ້ນເປັນມານດາ    ຊ່ວຍເຫລືອຊູຄ້ຳ
ຍາມສິດທຳຕົນດື້    ຫລືກາຍາໂຊມປ່ວຍ
ຄູຫົນຫວາຍຫ່ວງເຈົ້າ    ດຽວດ້າມລູກຄີງ ແທ້ນາ!

j ເຖິງວ່າ ກາຍອ່ອນລ້າ   ບັນຫາຢູ່ເຕັມຕົວ
ວຽກຄອບຄົວເຮືອນຊານ   ອັ່ງອໍນອງລົ້ນ
ຄູບໍ່ເອົາມາປົນເບື້ອງ    ການຮຽນ-ຂຽນອ່ານ
ຄູບໍ່ສານສອດກ້ຽວ    ເຄືອງແຄ້ນໜ່ວຍໃຈ ດອກນາ!

j ແມ່ນວ່າ ຄູຢູ່ແຄວ້ນ    ແດນດ່ານດິນດອຍ
ຄູບໍ່ເຄີຍມົວໝອງ    ໝົ່ນອຸລາຊຶມເສົ້າ
ຄູຍັງເອົາໃຈຕັ້ງ     ອຸດົມການອັນໂດດເດັ່ນ
ສົມເປັນຄູແນ່ແທ້    ຊູຄ້ຳຄູ່ປະຊາ ນັ້ນນໍ

j ຮຽມຂໍຍໍຍົກຍ້ອງ    ຈາກ່າວສັນສະເສີນ
ຜົນງານຄູເກີນບັນຍາຍ    ກ່າຍຮຽງຄຳເວົ້າ
ຂໍກ່າວຊົມເຊີຍເຈົ້າ    ບິດາມາດາຄົນປະເສີດ
ຄົນເກີດໃນລຸ່ມຟ້າ    ຊົມເຊີຍເຈົ້າພໍ່ແມ່ຄູ  ແທ້ແລ້ວ!

zad8eoyo skdg]nvddyozyfvkfgIaf.sh4vdmhv’wfh
ແປ ແລະ ຮຽບຮຽງໂດຍ: ສາວແວ່ນ

ບໍ່ພຽງແຕ່ສິ່ງທີ່ມີຊີວິດ ທີ່ມີ
ເພດ ຜັກຕຳນິນກໍມີເພດເຊັ່ນດຽວກັນ 
ເຮົາລອງມາສັງເກດກັນເບິ່ງວ່າ ຜັກຕໍາ
ນິນທີ່ເຮົາຕົ້ມ ຫລື ແກງ ໃຫ້ລູກກິນ
ນັ້ນ ເປັນຕຳນິນເພດໃດ ມັນແຕກ
ຕ່າງກັນແນວໃດ? ເປັນຫຍັງຈຶ່ງຕ້ອງ
ແຍກເພດ? ມື້ນີ້, ໃນຄໍລຳສຸກສະບາຍ
ຫາຍໂລຄາ ມີຂໍ້ມູນມານໍາສະເໜີທ່ານ
ຜູ້ອ່ານ ດັ່ງນີ້.

ຜັກຕຳນິນ ອຸດົມໄປດ້ວຍ
ສານອາຫານທ່ີມີປະໂຫຍດຫລາຍຕ່ໍ
ຮ່າງກາຍເຊັ່ນ: ເບຕ້າແຄໂຣທີນ ທີ່
ຊ່ວຍປ້ອງກັນມະເຮັງ ແລະ ພະຍາດ
ຫົວໃຈຂາດເລືອດ ເຊິ່ງປະກອບດ້ວຍ
ທາດແຄວຊຽມທ່ີຊ່ວຍບຳລຸງກະດູກ 

ແລະ ແຂ້ວ; ພ້ອມນັ້ນ, ຍັງປະກອບ
ດ້ວຍຟອດຟໍລາດ, ທາດເຫລັກ, ໄນອາ
ຊິນ, ວິຕາມິນ ແລະ ສານອາຫານອ່ືນໆ 
ທີ່ຈໍາເປັນຕໍ່ຮ່າງກາຍ ນອກນີ້, ມະຫາ
ວິທະຍາໄລມະຮິດົນຄົ້ນພົບວ່າ ຜັກ

ຕຳນິນ ມີເສັ້ນໄຍອາຫານ ທີ່ຊ່ວຍ
ຫລຸດຄວາມສ່ຽງຕ່ໍການເປັນມະເຮັງ
ກະເພາະອາຫານ; ໃນສູດຢາບູຮານ
ເວົ້າໄວ້ວ່າ ຜັກຕຳນິນເປັນຢາເຢັນ ເຊິ່ງ
ໃບຊ່ວຍຂັບລ້າງພິດຮ້ອນ, ແກ້

ອາການໄຂ້, ແກ້ອາການແພ້ອາຫານ, 
ອັກເສບ, ພິດຈາກແມງໄມ້ກັດ, ແກ້
ອາການຄັນ, ແກ້ເຈັບຕາ, ຕາປຽກ, 
ຕາແດງ, ບັນເທົາພະຍາດຜິວໜັງ ແລະ 
ຊ່ວຍຫລຸດນໍ້າຕານໃນເລືອດ.

ສໍາລັບແມ່ລູກອ່ອນ ຜັກຕຳ
ນິນມີປະໂຫຍດຫລາຍ ເພາະອຸດົມໄປ
ດ້ວຍທາດໂປຣຕີນ, ແຄວຊຽມ, ທາດ
ເຫລັກ ແລະ ວິຕາມິນຫລາກຫລາຍ
ຊະນິດ ທັງມີເສັ້ນໄຍຫລາຍ ຊ່ວຍບຳ
ລຸງນ້ຳນົມ ແລະ ເພີ່ມປະລິມານ້ໍານົມ 
ໃຫ້ພຽງພໍກັບຄວາມຕ້ອງການຂອງເດັກ.

ໃບຕຳນິນເພດຜູ້
ໃບຕຳນິນເພດຜູ້ ຈະມີຮອຍ

ແຊກຫລາຍ ຄົນສ່ວນຫລາຍບໍ່ມັກນິ
ຍົມກິນ ເພາະຖ້າທ່ານໃດທີ່ທາດໃນ
ຮ່າງກາຍບໍ່ດີ ເມື່ອກິນໃບຫລືຍອດ 
ຂອງຜັກຕຳນິນເພດຜູ້ ອາດເຮັດໃຫ້
ເກີດອາການຖອກທ້ອງ ຫລື ຖ່າຍບໍ່
ເຊົາ. ແຕ່ກໍຍັງມີຂໍ້ດີຄື ມີຄຸນສົມບັດ
ເປັນຢາ ຊ່ວຍດັບພິດຮ້ອນ, ແກ້ໄຂ້, 
ຫລຸດລະດັບນໍ້າຕານໃນເລືອດ, ດີຕໍ່
ຄົນທີ່ເປັນພະຍາດເບົາຫວານ ແລະ ຍັງ
ສາມາດນຳໃບມາຕຳ ແລ້ວພອກບໍລິ
ເວນທີ່ຖືກແມງໄມ້ກັດ ເພື່ອຖອນພິດ  
ຫລື ປິ່ນປົວພະຍາດຜີວໜັງໄດ້; ສວນ
ດອກຕໍານິນ ສາມາດຊ່ວຍບັນເທົາອາ
ການຄັນຕາມຜິວໜັງ; ຮາກຕໍານິນ 
ໃຊ້ເປັນຢາແກ້ຫວັດ ແລະ ຫລຸດອາ
ການປວດຮາກໄດ້.

ໃບຕຳນິນເພດແມ່
ມັກມີຂາຍຢູ່ຕາມຕະຫລາດ

ທົ່ວໄປ ເຊິ່ງເປັນໃບຂ້ອນຂ້າງມົນ 
ແຄມຂອງໃບແມ່ນບໍ່ມີແຊກຫລາຍ 
ສາມາດນໍາໃຊ້ເພ່ືອປຸງແຕ່ງອາຫານ 
ປອດໄພກວ່າໃບຕໍານິນເພດຜູ້.

ການປຸງແຕ່ງ ບໍ່ວ່າຈະເປັນ
ໃບເພດຜູ້ ຫລື ແມ່ ກໍລ້ວນແຕ່ເປັນ
ຜັກທີ່ມີຄຸນປະໂຫຍດຕໍ່ຮ່າງກາຍ ພຽງ
ແຕ່ຕ້ອງເລືອກໃຊ້ມັນຢ່າງຖືກຕ້ອງ 
ສິ່ງສຳຄັນ ຄື ຈະຕ້ອງສັງເກດຄຸນລັກ
ສະໃຫ້ດີ ກ່ອນທີ່ຈະບໍລິໂພກ ຖ້າບໍ່ດັ່ງ
ນັ້ນ ປະໂຫຍດທີ່ຄວນຈະເກີດ ກັບ
ກາຍເປັນເປັນໂທດ ທີ່ສົ່ງຜົນກະທົບ
ທາງລົບໄດ້ໂດຍບໍ່ຮູ້ຕົວ.

ມາດຕາ 11 (ປັບປຸງ) ການຂຶ້ນທະບຽນເລກໝາຍໂທລະຄົມມະນາຄົມ                  
ບຸກຄົນ, ນິຕິບຸກຄົນ ຫຼື ການຈັດ ຕັ້ງ ທີ່ມີຈຸດປະສົງນຳໃຊ້ເລກໝາຍໂທ

ລະສັບ ຕ້ອງຂຶ້ນທະບຽນນຳຜູ້ໃຫ້ບໍລິການໂທລະຄົມມະນາຄົມ ຢ່າງຄົບຖ້ວນ ແລະ 
ຖືກຕ້ອງຕາມລະບຽບການ. ພາຍຫຼັງຂຶ້ນທະບຽນແລ້ວ ຜູ້ໃຫ້ບໍລິການໂທລະຄົມ
ມະນາຄົມ ຈຶ່ງເປີດໃຫ້ນຳໃຊ້ບໍລິການ ແລະ ຕິດຕາມ ກວດກາ ຢ່າງເຂັ້ມງວດ.                    

ຜູ້ໃຫ້ບໍລິການໂທລະຄົມມະນາຄົມ ຕ້ອງມີລະບົບຖານຂໍ້ມູນຄົບຖ້ວນ, 
ຖືກຕ້ອງ ແລະ ເຊື່ອມຕໍ່ກັບລະບົບຖານຂໍ້ມູນຂອງພາກລັດ ເພື່ອສັງລວມ ແລະ 
ເກັບຮັກສາຂໍ້ມູນການຂຶ້ນທະບຽນເລກໝາຍໂທລະຄົມມະນາຄົມ ຂອງຜູ້ໃຊ້ບໍລິ
ການ ໃຫ້ມີຄວາມປອດໄພ ແລະ ເປັນຄວາມລັບ.

ການຂຶ້ນທະບຽນເລກໝາຍໂທລະຄົມມະນາຄົມ ໄດ້ກຳນົດໄວ້ໃນລະ
ບຽບການຕ່າງຫາກ.

ໝວດທີ 2
ຊັບພະຍາກອນອິນເຕີເນັດ

ມາດຕາ 12 (ປັບປຸງ) ເລກໝາຍອິນເຕີເນັດ
ເລກໝາຍອິນເຕີເນັດ (Internet Protocol) ແມ່ນ ຊຸດຕົວເລກ, ຕົວ

ອັກສອນ ຫຼື ເຄື່ອງໝາຍທີ່ບົ່ງບອກເຖິງທີ່ຢູ່ຂອງອຸປະກອນເອເລັກໂຕຣນິກ ໃນ
ເຄືອຂ່າຍໂທລະຄົມມະນາຄົມ ແລະ ເຄືອຂ່າຍອິນເຕີເນັດ ທີ່ໃຊ້ໃນການຕິດຕໍ່ສື່
ສານ ເພື່ອສົ່ງ ແລະ ຮັບ ຂໍ້ມູນ ຂ່າວສານ ແບບເອເລັກໂຕຣນິກ.
ມາດຕາ 13 (ປັບປຸງ) ລະຫັດຊື່ອິນເຕີເນັດ

ລະຫັດ ຊື່ ອິນ ເຕີ ເນັດ  (Domain name) ແມ່ນ ຊື່ທີ່ຖືກນໍາໃຊ້ເພື່ອລະ
ບຸແທນທີ່ຢູ່ໃນເຄືອຂ່າຍອິນເຕີເນັດ ຂອງເຄື່ອງແມ່ຂ່າຍ ເທິງລະບົບອິນເຕີເນັດ 
ຫຼື ຊື່ເອີ້ນເວັບໄຊ ຊຶ່ງຖືກກໍານົດຕາມລໍາດັບ   ໂດຍຂັ້ນ ດ້ວຍເຄື່ອງໝາຍຈໍ້າເມັດ 
ໃຫ້ສາມາດຈົດຈໍາໄດ້ງ່າຍ.
ມາດຕາ 14 (ປັບປຸງ) ການຂຶ້ນທະບຽນ ເລກໝາຍອິນເຕີເນັດ ແລະ ລະຫັດຊື່
ອິນເຕີເນັດ

ບຸກຄົນ, ນິຕິບຸກຄົນ ຫຼື ການຈັດຕັ້ງ ທັງພາຍໃນ ແລະ ຕ່າງປະເທດ ທີ່
ຢູ່ ສປປລາວ ທີ່ມີຄວາມຕ້ອງການນຳໃຊ້ເລກໝາຍອິນເຕີເນັດ ຕ້ອງຂໍອະນຸຍາດ
ຈາກກະຊວງເຕັກໂນໂລຊີ ແລະ ການສື່ສານ ກ່ອນສະເໜີຂໍເລກໝາຍອິນເຕີເນັດ 
ນໍາອົງການຄຸ້ມຄອງເລກໝາຍອິນເຕີເນັດສາກົນ, ພາຍຫຼັງໄດ້ຮັັບເລກໝາຍອິນ
ເຕີເນັດແລ້ວ ໃຫ້ຂຶ້ນທະບຽນນຳກະຊວງເຕັກໂນໂລຊີ ແລະ ການສື່ສານ.

ສຳລັບຜູ້ໄດ້ຮັບເລກໝາຍອິນເຕີເນັດ ກ່ອນກົດໝາຍສະບັບນີ້ມີຜົນສັກ
ສິດ ກໍໃຫ້ຂຶ້ນທະບຽນເລກໝາຍອິນເຕີເນັດນຳກະຊວງເຕັກໂນໂລຊີ ແລະ ການ
ສື່ສານ ເຊັ່ນກັນ.

ບຸກຄົນ, ນິຕິບຸກຄົນ ຫຼື ການຈັດຕັ້ງ ທັງພາຍໃນ ແລະ ຕ່າງປະເທດ ທີ່
ມີຈຸດປະສົງໃຫ້ບໍລິການ ແລະ ນຳໃຊ້ລະຫັດຊື່ອິນເຕີເນັດ“ .LA ” ຫຼື “.ລາວ” 
ຕ້ອງໄດ້ຂຶ້ນທະບຽນນໍາກະຊວງເຕັກໂນໂລຊີ  ແລະ ການສື່ສານ. 

ສຳລັບລາຍລະອຽດກ່ຽວກັບ ຂັ້ນຕອນ ແລະ ເງື່ອນໄຂ ການຂຶ້ນທະ
ບຽນລະຫັດຊື່ອິນເຕີເນັດ ໄດ້ກຳນົດໄວ້ໃນລະບຽບການຕ່າງຫາກ.

ໝວດທີ 3
ຄື້ນຄວາມຖີ່ວິທະຍຸສື່ສານ ແລະ ຕຳແໜ່ງວົງໂຄຈອນດາວທຽມ

ໂດຍ: ດັ້ນກີບເມກ

ຍຸກປັດຈຸບັນນີ້ ມີຫລາຍບັນ
ຫາເກີດຂຶ້ນ ສັບຊ້ອນໃນສັງຄົມເພາະ
ວ່າຄົນຫຼາຍຂຶ້ນ, ວິທີການຫາກິນກໍມີ
ຫລາຍວິທີ, ຄ່ານິຍົມ ແລະ ວິທີການ
ຫາກິນທັງກົນໂກງ-ຫລ່ຽມຄົມຮ້າຍ
ກວ່າ 18 ມົງກຸດອີກ ເພາະມີຫລາຍ
ກໍລະນີຂອງປາກົດການຫຍ້ໍທ້ໍທາງສັງ
ຄົມທຸກມື້ນີ້ ບໍ່ໄດ້ຄໍານຶງເຖິງກຽດສັກ
ສີອີກແລ້ວ ເນື່ອງຈາກວ່າທ່າອ່ຽງຄົນ
ເຮົາເຫັນແຕ່ປາກທ້ອງ ແລະ ເອົາໂຕ
ລອດເປັນສໍາຄັນ.

ຜູ້ຂຽນຂໍຍົກຕົວຢ່າງ: ພໍເປັນ
ອຸທາຫອນເລ່ືອງຈິງແລກປ່ຽນກັບທ່ານ
ຜູ້ອ່ານ ເຊິ່ງບາງທີທ່ານຜູ້ອ່ານອາດຮູ້
ເຫັນຫລາຍບັນຫາກວ່າຜູ້ຂຽນຊໍ້າ, ຕົວ
ຢ່າງເກີດຂຶ້ນ ມີນັກທຸລະກິດຄອບຄົວ
ໜ່ຶງທ່ີມີທຸລະກິດອະສັງຫາປະເພດໜ່ຶງ
ໃຫ້ບໍລິການສັງຄົມ ແຕ່ມີຝ່າຍໜຶ່ງໄປ
ຫລີ້ນຊູ້ກັບອີກຄອບຄົວໜຶ່ງ ຜົນປາ
ກົດວ່າຝ່າຍຄູ່ຄອງຂອງຜູ້ໄປຫລິ້ນຊູ້
ພັດບໍ່ເອົາເລື່ອງຫຍັງທໍາທ່າເອົາຫູໄປ
ນາເອົາຕາໄປໄຮ່ ສາເຫດກໍເພາະວ່າ
ຄອບຄົວຜູ້ກ່ຽວທ່ີເຮັດທຸລະກິດນັ້ນ 
ເປັນໜີ້ມະຫາສານ ເຊິ່ງຂໍພຽງແຕ່ໄດ້

ເງິນມາໃຊ້ໜີ້, ຜ່ອນໜີ້ເຂົາຈະບໍ່ສົນ
ວິທີການໄດ້ເງິນມາ.

ຜູ້ຂຽນ ຍົກຕົວຢ່າງແບບນີ້ 
ຂຽນເລົ່າສູ່ສັງຄົມໄດ້ຮັບຮູ້ ພຽງແຕ່
ຢາກສະທ້ອນວ່າບັນຫາທ່ີເກີດຂ້ຶນໃນ
ສັງຄົມມັນສັບຊ້ອນ ແລະ ສັບສົນ ເຊິ່ງ
ບາງກໍລະນີເຂົາບໍ່ສົນໃຈນໍາຮີດຄອງ-
ປະເພນີ ແລະ ກຽດສັກສີ ແຕ່ສົນໃຈ
ນໍາຊັບສິນຂໍໃຫ້ມີທາງລອດ ແລະ 
ເລ່ືອງເກີດຂ້ຶນແບບນ້ີກໍບ່ໍມີກໍລະນີດຽວ
ພຽງແຕ່ຍົກຕົວຢ່າງມາອັນໜ່ຶງເທ່ົານ້ັນ.

ເລື່ອງຕັນຫາພາຫຍຸ້ງນີ້ ມີ
ຫລາຍແບບ ເຊິ່ງຜູ້ຂຽນມີຂໍ້ສັງເກດ

ສ່ວນຕົວວ່າ: ເຮົາອາດອ່ອນເລື່ອງສຶກ
ສາອົບຮົມວຽກງານແນວຄິດວັດທະ
ນະທໍາ ທັງໃນໂຮງຮຽນ ແລະ ອົງການ
ຈັດຕັ້ງ, ຢ່າລືມວ່າ ຖ້າຮາກເຫງ ົ້າວັດ
ທະນະທໍາບໍ່ເຂັ້ມແຂງ ແລະ ຖືເບົາ ກໍ
ອາດພາໃຫ້ເກີດບັນຫາສັງຄົມ-ເສດ
ຖະກິດຕາມມາ ເພາະວັດທະນະທໍາມັນ
ຄືບັນຫາແນວຄິດຕົວຕົນຂອງຄົນໃດ
ໜຶ່ງ ຂອງຊາດໃດໜຶ່ງ ຖ້າວ່າມັນອ່ອນ 
ແລະ ບົກຜ່ອງນີ້ ຕ້ອງໄດ້ພ້ອມກັນແກ້
ທັນການ!

ມາດຕາ 15 (ປັບປຸງ) ຄື້ນຄວາມຖີ່ວິທະຍຸສື່ສານ
ຄື້ນຄວາມຖີ່ວິທະຍຸສື່ສານ ແມ່ນ ຄື້ນແມ່ເຫຼັກໄຟຟ້າ ທີ່ເປັນຊັບພະຍາ

ກອນທຳມະຊາດ ຊຶ່ງມີຢ່າງຈຳກັດແພ່ກະຈາຍ ໃນອາກາດ, ອາວະກາດ ແລະ ໃຕ້
ນ້ຳ ນຳໃຊ້ເຂົ້າໃນວຽກງານສື່ສານ ທີ່ມີຄື້ນຄວາມຖີ່ ແຕ່ ແປດຈຸດສາມກິໂລເຮີດ 
ເຖິງ ສາມພັນຈີກາເຮີດ.

ການຄຸ້ມຄອງ ແລະ ການນຳໃຊ້ ຄື້ນຄວາມຖີ່ວິທະຍຸສື່ສານ ໄດ້ກຳນົດ
ໄວ້ໃນກົດໝາຍວ່າດ້ວຍ ຄື້ນຄວາມຖີ່ວິທະຍຸສື່ສານ.
ມາດຕາ 16 (ປັບປຸງ) ຕຳແໜ່ງວົງໂຄຈອນດາວທຽມ

ຕຳແໜ່ງວົງໂຄຈອນດາວທຽມ ແມ່ນ ເສັ້ນທາງໂຄຈອນຂອງໜ່ວຍ
ດາວທຽມທີ່ປິ່ນອ້ອມໜ່ວຍໂລກ ຫຼື ວັດຖຸອື່ນໃນຮ່ວງອາວະກາດ.

ການຄຸ້ມຄອງ, ການນຳໃຊ້ ຕຳແໜ່ງວົງໂຄຈອນດາວທຽມ ໄດ້ກຳນົດ
ໄວ້ໃນລະບຽບການຕ່າງຫາກ. 

ພາກທີ III 
ມາດຕະຖານເຕັກນິກ ແລະ ຄຸນນະພາບ 

ມາດຕາ 17 (ປັບປຸງ) ການກໍານົດມາດຕະຖານເຕັກນິກ
ກະຊວງເຕັກໂນໂລຊີ ແລະ ການສື່ສານ ເປັນຜູ້ກຳນົດມາດຕະຖານເຕັກ

ນິກ ຂອງອຸປະ ກອນໂທລະຄົມມະນາຄົມ ແລະ ເຄືອຂ່າຍໂທລະຄົມມະນາຄົມ 
ໂດຍສອດຄ່ອງກັບກົດໝາຍວ່າດ້ວຍມາດຕະຖານ, ມາດຕະຖານຂອງສາກົນ, 
ສົນທິສັນຍາ ທີ່ ສປປລາວ ເປັນພາຄີ.

ມາດຕະຖານເຕັກນິກ ກ່ຽວກັບອຸປະກອນໂທລະຄົມມະນາຄົມ ແລະ 
ເຄື່ອຂ່າຍໂທລະຄົມມະນາຄົມ ໄດ້ກຳນົດໄວ້ໃນລະບຽບການຕ່າງຫາກ.
ມາດຕາ 18 (ປັບປຸງ) ການກວດກາ ແລະ ຢັ້ງຢືນ ມາດຕະຖານເຕັກນິກ

ຂະແໜງການເຕັກໂນໂລຊີ ແລະ ການສື່ສານ ເປັນຜູ້ກວດກາ ແລະ ຢັ້ງ
ຢືນມາດຕະຖານເຕັກ ນິກຂອງອຸປະກອນໂທລະຄົມມະນາຄົມ ທີ່ປະກອບ, ຜະ
ລິດ ຢູ່ ພາຍໃນປະເທດ ແລະ ນຳເຂົ້າຈາກຕ່າງປະ ເທດ ໂດຍສອດຄ່ອງກັບມາດ
ຕະຖານທີ່ກຳນົດໄວ້ ເພື່ອຮັບປະກັນ ຄຸນນະພາບ, ຄວາມປອດໄພຕ່ໍຜູ້ຊົມໃຊ້, ບໍ່
ທໍາລາຍສິ່ງແວດລ້ອມ, ບໍ່ເປັນອັນຕະລາຍຕໍ່ເຄືອຂ່າຍໂທລະຄົມມະນາຄົມ ແລະ 
ສາມາດເຊື່ອມຕໍ່ໄດ້ກັບເຄືອຂ່າຍໂທລະຄົມມະນາຄົມ ຢູ່ ສປປລາວ, ພາກພື້ນ 
ແລະ ສາກົນ.
ມາດຕາ 19 (ປັບປຸງ) ການນຳເຂ້ົາ ແລະ ສ່ົງອອກ ອຸປະກອນໂທລະຄົມມະນາຄົມ 

ບຸກຄົນ, ນິຕິບຸກຄົນ ຫຼື ການຈັດຕັ້ງ ທັງພາຍໃນ ແລະ ຕ່າງປະເທດ ທີ່
ມີຈຸດປະສົງ ນຳເຂົ້າ ແລະ ສົ່ງອອກ ອຸປະກອນໂທລະຄົມມະນາຄົມທຸກຊະນິດ 
ຕ້ອງຂໍອະນຸຍາດຈາກຂະແໜງການເຕັກໂນໂລຊີ ແລະ ການສື່ສານ ເພື່ອຮັບປະ
ກັນຄຸນນະພາບ ແລະ ມາດຕະຖານເຕັກນິກ. 

ຜູ້ໃຫ້ບໍລິການໂທລະຄົມມະນາຄົມ ຕ້ອງສ້າງແຜນນຳເຂົ້າ ແລະ ສົ່ງ
ອອກ ອຸປະກອນໂທລະຄົມມະນາຄົມ ປະຈຳປີ ສະເໜີຫາກະຊວງເຕັກໂນໂລຊີ 
ແລະ ການສື່ສານ ພິຈາລະນາເພື່ອຢັ້ງຢືນ. ສໍາລັບການນຳເຂົ້າ ແລະ ສົ່ງອອກ ແຕ່
ລະຄັ້ງ ຕ້ອງປະຕິບັດຕາມທີ່ໄດ້ກຳນົດໄວ້ໃນວັກທີໜຶ່ງ ຂອງມາດຕານີ້.                    

ການນຳເຂົ້າ ແລະ ສົ່ງອອກ ອຸປະກອນໂທລະຄົມມະນາຄົມ ໄດ້ກຳນົດ
ໄວ້ໃນລະບຽບການຕ່າງຫາກ.
ມາດຕາ 20 (ໃໝ່) ຄຸນນະພາບການບໍລິການໂທລະຄົມມະນາຄົມ

ຄຸນນະພາບການບໍລິການໂທລະຄົມມະນາຄົມ ແມ່ນ ປະສິດທິພາບຂອງ 
ການໃຫ້ ແລະ ການໃຊ້ບໍລິການດ້ານໂທລະຄົມມະນາຄົມ ຕາມຄ່າມາດຕະຖານ
ທີ່ໄດ້ກຳນົດໄວ້.

ຂະແໜງການເຕັກໂນໂລຊີ ແລະ ການສື່ສານ ເປັນຜູ້ຄຸ້ມຄອງ ຄຸນນະ
ພາບການບໍລິການດ້ານໂທລະຄົມມະນາຄົມ ໃຫ້ໄດ້ຕາມຄ່າມາດຕະຖານ ຂອງ
ຕົວຊີ້ວັດຕ່າງໆ ຕາມການກຳນົດຂອງກະຊວງເຕັກໂນໂລຊີ ແລະ ການສື່ສານ.
ມາດຕາ 21 (ໃໝ່) ການກວດກາຄຸນນະພາບ ການບໍລິການດ້ານໂທລະຄົມມະ
ນາຄົມ

ການກວດກາຄຸນນະພາບ ການບໍລິການດ້ານໂທລະຄົມມະນາຄົມ ແມ່ນ 
ການຕິດຕາມກວດກາບັນດາຕົວຊີ້ວັດ ດ້ວຍການນຳໃຊ້ອຸປະກອນທາງເຕັກນິກ
ສະເພາະ ຕາມມາດຕະຖານທີ່ ກະຊວງເຕັກໂນໂລຊີ ແລະ ການສື່ສານ ກຳນົດ 
ເພື່ອວັດແທກຄຸນນະພາບ ຕາມຄ່າມາດຕະຖານຂອງການໃຫ້ບໍລິການດ້ານໂທ
ລະຄົມມະນາຄົມ.               

ຂະແໜງການເຕັກໂນໂລຊີ ແລະ ການສື່ສານ ເປັນຜູ້ກວດກາ ແລະ 
ອອກໃບຢັ້ງຢືນຄຸນນະພາບການບໍລິການດ້ານໂທລະຄົມມະນາຄົມ. ພາກສ່ວນ
ອື່ນ ກໍສາມາດກວດກາ ແລະ ອອກໃບຢັ້ງຢືນຄຸນນະພາບການບໍລິການດ້ານໂທ
ລະຄົມມະນາຄົມໄດ້ ຕາມການອະນຸຍາດຈາກກະຊວງເຕັກໂນໂລຊີ ແລະ ການ
ສື່ສານ. 

ພາກທີ IV
 ການຕິດຕັ້ງອຸປະກອນ, ການເຊື່ອມຕໍ່ເຄືອຂ່າຍ ແລະ ການຄິດໄລ່ຄ່າເຊື່ອມຕໍ່

ມາດຕາ 22 (ປັບປຸງ) ການຕິດຕັ້ງ ແລະ ການນໍາໃຊ້ ອຸປະກອນໂທລະຄົມມະ
ນາຄົມ   

ການຕິດຕັ້ງອຸປະກອນໂທລະຄົມມະນາຄົມ ເຊັ່ນ ລະບົບສູນກາງໂທລະ
ສັບ, ລະບົບສາຍສົ່ງ, ສະຖານີສົ່ງ-ຮັບສັນຍານຄື້ນຄວາມຖີ່ວິທະຍຸສື່ສານ, ສາຍ
ອາກາດ ຕ້ອງໄດ້ຮັບການອະນຸຍາດຈາກຂະແໜງການເຕັກໂນໂລຊີ ແລະ ການ
ສື່ສານ ແລະ ພາກສ່ວນທີ່ກ່ຽວຂ້ອງ ເສຍກ່ອນ.
 ຜູ້ໃຫ້ບໍລິການໂທລະ ຄົມມະນາຄົມ ທ່ີຕິດຕ້ັງອຸປະກອນໂທລະຄົມມະນາ
ຄົມ ຕ້ອງສ້າງເງື່ອນ ໄຂໃຫ້ຜູ້ໃຫ້ບໍລິການໂທລະຄົມມະນາຄົມອື່ນ ນຳໃຊ້ອຸປະ
ກອນ ແລະ ໂຄງລ່າງພື້ນຖານໂທລະຄົມມະນາຄົມຂອງຕົນ ເພື່ອຂະຫຍາຍເຄືອ
ຂ່າຍໂທລະຄົມມະນາຄົມ ແລະ ຫຼີກເວັ້ນການລົງທຶນຊໍ້າຊ້ອນ ບົນຫຼັກການຕ່າງ
ຝ່າຍຕ່າງໄດ້ຮັບຜົນປະໂຫຍດ. ຜູ້ໃຫ້ບໍລິການໂທລະ ຄົມມະນາຄົມ ຕ້ອງມີແຜນ
ຟື້ນຟູເຄືອຂ່າຍໂທລະຄົມມະນາຄົມ ໃນກໍລະນີເກີດໄພພິບັດ ແລະ ເຫດສຸດວິໄສ.

ມາດຕາ 23 (ປັບປຸງ) ການເຊື່ອມຕໍ່ເຄືອຂ່າຍໂທລະຄົມມະນາຄົມ
ການເຊື່ອມຕໍ່ເຄືອຂ່າຍໂທລະຄົມມະນາຄົມ ຕ້ອງປະຕິບັດຕາມຫຼັກການ

ລວມສູນການສື່ ສານ ຊຶ່ງຜູ້ໃຫ້ບໍລິການໂທລະຄົມມະນາຄົມ ສາມາດເລືອກ
ເຊື່ອມຕໍ່ກັບເຄືອຂ່າຍຕ່າງໆ ທັງພາຍໃນ ແລະ ຕ່າງປະເທດ ໂດຍຜ່ານເຄືອຂ່າຍ 
ແລະ ຈຸດເຊື່ອມຕໍ່ຕ່າງໆ ທີ່ ກະຊວງເຕັກໂນໂລຊີ ແລະ ການສື່ສານ ກຳນົດ, 
ພ້ອມກັນນັ້ນ ກໍຕ້ອງສະໜອງຂ້ໍມູນການເຊື່ອມຕໍ່ເຄືອຂ່າຍ ໃຫ້ຂະແໜງການ
ເຕັກໂນໂລຊີ ແລະ ການສື່ສານ.

ຜູ້ໃຫ້ບໍລິການໂທລະຄົມມະນາຄົມ ຕ້ອງຮັບປະກັນເງື່ອນໄຂທາງດ້ານ
ເຕັກນິກການເຊື່ອມຕໍ່ ຕາມການກຳນົດຂອງກະຊວງເຕັກໂນໂລຊີ ແລະ ການ
ສື່ສານ.
ມາດຕາ 24 (ປັບປຸງ) ການຄິດໄລ່ຄ່າເຊື່ອມຕໍ່ເຄືອຂ່າຍໂທລະຄົມມະນາຄົມ

ການຄິດໄລ່ລາຄາຄ່າເຊື່ອມຕໍ່ເຄືອຂ່າຍໂທລະຄົມມະນາຄົມ ຕ້ອງປະຕິ
ບັດຕາມຫຼັກການໂປ່ງໃສ, ສະເໝີພາບ, ບໍ່ຈຳແນກ, ອີງໃສ່ຕົ້ນທຶນຕົວຈິງ.    

ກະຊວງເຕັກໂນໂລຊີ ແລະ ການສື່ສານ ເປັນຜູ້ຄົ້ນຄວ້າລາຄາຄ່າເຊື່ອມ
ຕໍ່ເຄືອຂ່າຍໂທລະຄົມມະນາຄົມ ບົນພື້ນຖານການຄົ້ນຄວ້າເຫັນດີເປັນເອກະພາບ
ກັນກັບຜູ້ໃຫ້ບໍລິການໂທລະຄົມມະນາຄົມ ໂດຍສອດຄ່ອງກັບສະພາບການພັດ
ທະນາເສດຖະກິດ-ສັງຄົມຂອງຊາດ ໃນແຕ່ລະໄລຍະ.
   

ພາກ ທີ V 
ການດຳເນີນທຸລະກິດ  ໂທລະ ຄົມມະນາຄົມ

  
ມາດຕາ 25 ( ປັບປຸງ) ປະ ເພດ ການດຳເນີນທຸລະກິດ

ການດຳເນີນທຸລະກິດ ໂທລະ ຄົມມະນາ ຄົມ ຢູ່ ສປປລາວ ມີ ສອງປະ
 ເພດ ຄື: 

1. ການໃຫ້ບໍລິການໂທລະຄົມມະນາຄົມ;
2. ການສະໜອງສິ່ງອຳນວຍຄວາມສະດວກ ດ້ານໂທລະຄົມມະນາຄົມ.

ມາດຕາ 26 (ໃໝ່) ການໃຫ້ບໍລິການໂທລະຄົມມະນາຄົມ
ການໃຫ້ບໍລິການໂທລະຄົມມະນາຄົມ ແມ່ນ ຮູບແບບດຳເນີນທຸລະກິດ 

ໃຫ້ບໍລິການ ໜຶ່ງ ຫຼື ຫຼາຍ ກິດຈະການໂທລະຄົມມະນາຄົມ ທີ່ມີເຄືອຂ່າຍ ຫຼື ບໍ່

ຜູ້ຊີ້ນຳ

ທ່ານ ສິງຄຳ ວົງພະຈັນ 

ຄະນະຊ່ຽວຊານທີ່ປຶກສາ
ທ່ານ ສີສຸພັນ ແສງສະຫວັນ 

ທ່ານ ວິເສດ ສະແຫວງສຶກສາ
ທ່ານ ຄຳວິສັນ ແກ້ວສຸວັນ 

ຫົວໜ້າບັນນາທິການ
ທ່ານ ປອ. ພິດສະໄໝ ບຸນວິໄລ

ທ່ານ ຂັນທະວີ ວົງພະຈັນ

ກອງບັນນາທິການ
ທ່ານ ນາງ ກົງໃຈ ແສງອຳພັນ

ທ່ານ ນາງ ສຸພາວັນ ຫອມສະນິດ
ທ່ານ ນາງ ປາກາລັກ ພົມມີໄຊ

ອອກແບບຈັດໜ້າ
ທ່ານ ນາງ ກຸກກິກ ບຸດດາໄຊ
ທ່ານ ສົມນຶກ ແກ້ວໄຊຍະຈັກ

ອີງຕາມການລາຍງານຂ່າວ
ໃນອາທິດຜ່ານມາ ໃຫ້ຮູ້ວ່າ: ຕາມ
ແຫລງຂ່າວຈາກສະຖານທູດຈີນປະຈຳ 
ສປປລາວ ໄດ້ລາຍງານກ່ຽວກັບການ
ເຝິກຊ້ອມຮ່ວມກັນລະຫວ່າງ ສປຈີນ 
ແລະ ສປປລາວ ເພື່ອຮັບມືກັບເຫດ
ການສຸກເສີນທ່ີເກີດຂ້ຶນຕາມທາງລົດ
ໄຟລາວ-ຈີນ ທີ່ສະຖານທູດຈີນປະຈຳ
ລາວ ເຊິ່ງກະຊວງປ້ອງກັນປະເທດ 
ແລະ ກະຊວງປ້ອງກັນຄວາມສະຫງົບ
ຂອງລາວຮ່ວມເປັນເຈົ້າພາບ ແລະ 
ຈັດໂດຍບໍລິສັດທາງລົດໄຟລາວ-ຈີນ 

ເຊິ່ງການເຝິກຊ້ອມດັ່ງກ່າວ ໄດ້ຈັດຂຶ້ນ
ຢູ່ນະຄອນຫລວງວຽງຈັນ ແລະ ສຳ
ເລັດລົງດ້ວຍຜົນສຳເລັດຕາມລະດັບ
ຄາດໝາຍທີ່ວາງໄວ້.

ສອງຝ່າຍຈີນ ແລະ ລາວໄດ້
ຄົ້ນຄວ້າ ແລະ ວາງແຜນການເຝິກ
ຊ້ອມ, ສົ່ງພະນັກງານໄປຊີ້ນຳຢູ່ກັບທີ່, 
ຮ່າງແຜນການເຝິກຊ້ອມທ່ີລະອຽດ, 
ໜ່ວຍແພດກອງທັບຈີນຊ່ວຍເຫລືອ
ລາວຊຸດທີ VII ກໍໄດ້ສົ່ງສະມາຊິກ
ເຂົ້າຮ່ວມ ໂດຍໄດ້ສ້າງເງື່ອນໄຂທີ່ດີ
ໃຫ້ແກ່ການຈັດການເຝິກຊ້ອມດ່ັງ

ກ່າວຢ່າງມີປະສົບທິຜົນ.
ການເຝິກຊ້ອມຄັ້ງນີ້ ໄດ້ເປັນ

ການສ້າງຄວາມຄ້ຳປະກັນອັນໝ້ັນ
ແກ່ນຕ່ໍການປົກປັກຮັກສາຄວາມປອດ
ໄພດ້ານການຂົນສົ່ງຕາມທາງລົດໄຟ
ລາວ-ຈີນ ພ້ອມທັງຮັບປະກັນຄວາມ
ປອດໄພດ້ານຊີວິດ ແລະ ຊັບສິນຂອງ
ຜູ້ໂດຍສານ ກໍຄືພະນັກງານຂອງທາງ
ລົດໄຟ.

ແຫລ່ງຂ່າວ: CRI

ແປ ແລະ  ຮຽບຮຽງ: ທະນາກອນ

ແປ ແລະ  ຮຽບຮຽງ: ນາກ ເມືອງມະໂນ
zqodkoxjvo[afg]nvd8ah’xtmkokmy[=fu[ik-yo Iv[mevyf

ອີງຕາມການລາຍງານຂ່າວ
ໃຫ້ຮູ້ວ່າ: ຜົນການປ່ອນບັດເລືອກຕັ້ງ
ປະທານາທິບໍດີບຣາຊິນ ຮອບທຳອິດ 
ໄດ້ຮັບການເປີດເຜີຍໃນຕອນຄ່ຳຂອງ
ວັນທີ 2 ຕຸລາຜ່ານມາ ເຊິ່ງໃນຈຳ
ນວນຜູ້ສະໝັກຮັບເລືອກຕັ້ງ 11 
ທ່ານ, ບໍ່ມີທ່ານໃດໄດ້ຮັບຄະແນນ
ຫລາຍກວ່າເຄິ່ງໜຶ່ງ ແຕ່ຜູ້ສະໝັກຮັບ
ເລືອກຕ້ັງທ່ີໄດ້ຮັບຄະແນນຫລາຍກວ່າ
ໝູ່ 2 ທ່ານທຳອິດ ແມ່ນຈະດຳເນີນ
ການແຂ່ງຂັນຮັບເລືອກຕັ້ງຮອບທີ 2 
ໃນທ້າຍເດືອນໜ້າ.

ໃນການປ່ອນບັດຮອບທຳ

ອິດ, ທ່ານ ລຸຍ ອິນາຊິວ ລູລາ ດາ 
ຊິວວາ ຜູ້ສະໝັກຮັບເລືອກຕັ້ງຈາກ
ພັກແຮງງານ ອະດີດປະທານາທິບໍດີ
ບຣາຊິນ ໄດ້ຮັບຄະແນນຫລາຍກວ່າ
ໝູ່ ດ້ວຍຄະແນນສະເລ່ຍຫລາຍກວ່າ 
48% ແລະ ອັນດັບ 2 ແມ່ນທ່ານ 
ຈາເຢຍ ເມຊີອັສ ໂບນໂຊນາໂຣ ຜູ້
ສະໝັກຮັບເລືອກຕ້ັງຈາກພັກເສລີ 
ປະທານາທິບໍດີບຣາຊິນຄົນປັດຈຸບັນ
ໄດ້ຮັບຄະແນນ 43%, ສ່ວນຜູ້ສະ
ໝັກຮັບເລືອກຕັ້ງທ່ານອື່ນໆ ລ້ວນ
ແຕ່ໄດ້ຮັບບັດໜ້ອຍກວ່າ 5% ຈຶ່ງບໍ່
ສາມາດສືບຕ່ໍເຂ້ົາຮ່ວມການແຂ່ງຂັນ

ຮັບເລືອກຕັ້ງ.
ຕາມກົດລະບຽບການເລືອກ

ຕັ້ງປະທານາທິບໍດີບຣາຊິນ, ໃນການ
ປ່ອນບັດຮອບທຳອິດ, ຖ້າມີຜູ້ສະໝັກ
ຮັບເລືອກຕ້ັງໄດ້ຮັບຄະແນນຫລາຍ
ກວ່າເຄິ່ງໜຶ່ງ ກໍຈະເປັນປະທານາທິບໍ
ດີທັນທີ, ແຕ່ຖ້າຄະແນນບໍ່ໄດ້ຫລາຍ
ກວ່າເຄິ່ງໜ່ຶງກໍຈະໃຫ້ຜູ້ສະໝັກຮັບ
ເລືອກຕ້ັງທ່ີໄດ້ຮັບຄະແນນຫລາຍກວ່າ
ໝູ່ 2 ທ່ານ ແຂ່ງຂັນກັນໃນການປ່ອນ
ບັດຮອບທີສອງ.

ແຫລ່ງຂ່າວ: CNN


